
UVOD

Zašto politička biografija?

Političke biografije u kojima se traga za pojedinim ličnostima i njihovom vre-

menu pisane su još u antička vremena. Antička književnost je njegovala biogra-

fije “znamenitih muževa” smatrajući ih poučnim pripovijedanjem o vrlinama 

pojedinca koje trebaju biti ogledalo tj. uzor čitateljima.1 Tokom srednjeg vijeka 

razvijaju se dva žanra srednjovjekovne historiografije, vitae i gesta koje manje ili 

više detaljno govore o životu i djelima pojedinaca, najviše vladara i crkvenih lica 

djelimično osvjetljavajući i lokalnu historiju. Biografije, posebno umjetnika, za-

državaju istaknuto mjesto i u humanizmu tokom XV i XVI stoljeća.2 I u narednom 

periodu svjetska historiografija također će veliku pažnju poklanjati biografija-

ma “bogom nadahnutih stvaralačkih junaka” kao pokretača povijesti koji na-

stoje ovladati “kaosom postojanja”.3 Kritika tradicionalne, događajne političke 

historije na prijelomu XIX i XX stoljeća od strane tzv. “nove historije” i struk-

turalne historiografije dugog trajanja odrazila se i na spoznaju povijesne zbilje 

na temelju života i iskustva pojedinaca i interes se sa “velikih muževa” pomjerio 

prema “malom čovjeku”. Međutim, već 1960-ih i početkom 1970-ih struktural-

na historija doživljava ozbiljnu kritiku pri čemu se politička historija ponovno 

vraća u fokus i jača interes za političku biografiju koja, prema Jacquesu Le Goffu, 

istaknutom predstavniku historije mentaliteta, nije samo nizanje događaja nego 

“prikaz i tumačenje jednog osobnog života unutar određene povijesne epohe i 

društva”.4 

Danas se uglavnom pravi razlika između referentnih i povijesnih biografija 

shodno odabranoj metodologiji rada i cilju istraživanja. Referentne biografije 

1   Prvi poznati autor biografije jeste Kornelije Nepot (o. 99–24. godine pr. n. e.), a ova se književna 
vrsta značajno razvija u vrijeme carstva radovima Plutarha (o. 45–125. g. n. e.) i Gaja Svetonija 
Trankvila (o. 70. n. e. — poslije 122. g. n. e.) koji oblikuje novi obrazac koji će biti korišten za 
pisanje srednjovjekovnih, ali i biografija nastalih znatno kasnije. Gross, 1996: 33–34.

2  Isto: 41, 58. 
3  Isto: 165–168.
4  Isto: 211–215, 261–262.

navode ključne podatke koji obilježavaju život i djelo date ličnosti. Na drugoj 

strani, povijesne biografije nastoje navedene reference predstaviti u kontek-

stu aktuelnih historijskih procesa. Ove biografije predstavljaju i duh vremena i 

prostora u kojem je pojedinac živio i djelovao. Istraživači pri tome, razmišljaju 

svojom glavom i upuštaju se u tzv. “živi pijesak” prezentacija, analize i inter-

pretacije činjenica.5

Međutim, biografije istaknutih historijskih ličnosti značajno su potisnute i 

prezrene u naučnim krugovima i prepuštene publicistima.6 Publicistički rado-

vi, vođeni apetitom šire čitalačke publike, akcenat stavljaju na kontroverzne 

detalje i intrigantne pikanterije.

Naučno utemeljene biografije nedostaju i bosanskohercegovačkoj histo-

riografiji. Ključni razlog tome je što pisanje političke biografije podrazumije-

va detaljno i slojevito sagledavanje dugog vremenskog perioda, ponekad niz 

decenija, što zahtijeva višegodišnji predani rad. Istovremeno, u tom procesu 

brojne su dileme i izazovi na koje nailazi historičar koji se pridržava naučnog 

metoda i principa objektivnosti i tačnosti. Poseban izazov jeste nužno selekti-

ranje, otkrivanje i vrednovanje značajnih povijesnih činjenica uz istovremeno 

odbacivanje brojnih tzv. nevažnih činjenica koje istraživač, u skladu s vlastitim 

interesima, iskustvom i krajnjim ciljevima, s manje ili više umješnosti, uspije-

va riješiti. Drugi razlog zaziranja od pisanja političkih biografija jeste i bojazan 

od ideološkog koloriranja i snažnog utjecaja izvora pod koje autori, često ne-

svjesno, potpadaju. Historičari ponekad postaju žrtve ideoloških implikacija i 

pribjegavaju pojednostavljenom zaključivanju, ističe Miroslav Bertoša, gubeći 

osjećaj za kompleksne slojeve i nijanse, prožimanja i proturječnosti prisutna u 

društvenom tkivu koje proučavaju.7

Posebna dilema koja se postavlja pred autora političke biografije jeste  

odnos same ličnosti i procesa u kojima je posredno ili neposredno učestvovao. 

Kako uskladiti historijske procese i političku djelatnost pojedinca, kako 

povući granicu i razlikovati javno od privatnog. Postavlja se pitanje kako 

zadovoljiti potrebu da se data ličnost valjano kontekstualizira, ponudi opća 

5  Carr, 2004: 7.
6  Mujadžević, 2011: 9.
7  Bertoša, 2002: 7.

slika društveno-političkih dešavanja posmatrane epohe, a da ona ne zasjeni, 

ne proguta osobu čija je djelatnost naš ključni predmet istraživanja. Dilema se 

javlja kada je potrebno ocijeniti u kojoj se mjeri i na koji način javna djelatnost 

odražava na privatni život i obratno. Također, postavlja se pitanje koliko treba 

pustiti dokumente da govore, a koliko historičar ima prostora da se nametne 

kao subjektivni tumač koji nudi vlastitu interpretaciju slova na papiru.

Problematika pravilnog doziranja pri izradi političke biografije je neizbjež-

na. Ta mjera smatra se najvećim izazovom historičara i uveliko ovisi o svrsi i 

krajnjem cilju biografije. O tome Mira Radojević kaže: “Istoriografski održi-

vim čini se pronalaženje one mere stvari u kojoj on, koristeći se građom i vla-

dajući njome, iznosi svoje poglede; ne, međutim, i njima guši ličnost o kojoj 

piše, ostavljajući čitaocu prostor za drugačija viđenja. (...) Štaviše, svaki bolji 

istoriografski rad o bilo kojoj istorijskoj ličnosti, udubljivanjem u složeni splet 

okolnosti u kojima je živela i radila, težio je da preraste u priču o ljudima, vre-

menima, idejama, procesima, problemima, događajima.”8

Uzimajući u obzir doba (dati period), sredinu (mjesto) i ličnost, jasno je da 

politička biografija ne oslikava samo pojedinca nego nužno prati i historijske 

procese i probleme tog vremena. Tragajući za procesima, a ne zbivanjima, do-

gađajima se daje smisao, a ličnoj aktivnosti zaslužena uloga. Historičara i nje-

govu studiju tek pažljivo sagledavanje ključnih procesa unutar šireg prostor-

no-vremenskog sklopa može da “sačuva od fascinacije i omamljenosti bleskom 

učinka moćnika” i “iznenadnog upada jedinstvenog”.9

Prema tome, politička biografija, iako ne u potpunosti, treba biti lišena ne-

potrebnih detalja iz privatnog života koji nemaju značajan utjecaj na javnu, 

društvenu djelatnost ličnosti. Pri pronalaženju mjere između javnog i privat-

nog, treba imati na umu da zadatak historičara nije “izvesti istorijsku ličnost 

pred čitaoca u papučama”.10

Također, jedna od nezaobilaznih poteškoća s kojom se susreću historičari 

pri sintetiziranju političke djelatnosti, jeste sposobnost da se razumiju ključne 

promjene kako u samom društvu (dobu i sredini), tako i promjene kod datih 

8  Radojević, 2007b: 198.
9  Kuljić, 2005: 10.
10  Radojević, 2007a: 17.

ličnosti. Lakši put za to je oslanjanje na ključne događaje poput kongresa, 

sjednica, imenovanja i slično koje predstavljaju referentne prekretnice. 

Međutim, mnogo teže je rekonstruirati i razumjeti suštinsku modifikaciju 

posmatrane ličnosti. Promjene u njihovim stavovima i djelovanju predstavljaju 

poseban izazov za istraživača jer je dugi period političkog rada i djelovanja 

nerijetko obilježen, što lakše što teže uočljivim skretanjima.

Kada govorimo o poteškoćama u radu na političkoj biografiji, konkretno o 

ličnostima koje su obilježile XX stoljeće, neizbježno je spomenuti problem ar-

hivske građe. Za pojedine periode izučavanja nameće se nedostatak arhivske 

građe, dok je za period druge polovine XX stoljeća ključni problem nesređenost 

arhivske građe. Neregistriranost građe razlog je zašto je, i pored obimne gra-

đe iz socijalističkog perioda razvoja Bosne i Hercegovine, ova građa vrlo često 

nedostupna. Također, historijska distanca se javlja kao otežavajuća okolnost 

pristupu ovoj građi. Insistiranje na distanci ukazuje ne samo na nedovoljnu 

ažurnost arhivskih djelatnika nego i na neopravdano insistiranje na “procesima 

dugog trajanja” bez obzira na ključne promjene koje su se odigrale 1990-ih go-

dina i uzrokovale smjenu jednog i uspostavljanje novog društveno-političkog 

sistema. Međutim, i pored historijske distance, sjećanja na socijalizam danas 

se, nerijetko shodno ličnom iskustvu, značajno razlikuju. Od velikog značaja 

mogu biti upravo još svježa sjećanja neposrednih aktera, gdje je ipak nužno ra-

zlikovati naučne rezultate od lične impresije, neminovno selektiranog pamće-

nja običnih ljudi i različito motivirane kulture selektivnog sjećanja.

Takva, živa prošlost ima snažan utjecaj na historiografski interes, a time i na 

izbor i sam koncept političke biografije. Na nju se nerijetko gleda iracionalno 

i manihejski. Značajno prisutna isključivost ignorira činjenicu da je stvarnost 

vrlo kompleksna. Ona se ne može ocijeniti pozitivnom ili negativnom upotre-

bom jednog modela određene škole koji razlikuje trajne subjekte i objekte čija 

se vrijednost određuje učitavanjem savremenih realija u prošlost. 

Danas je i dalje prisutno tumačenje povijesti socijalističke Jugoslavije koje 

polazi sa čvrste diskurzivne pozicije o moćnoj i naprednoj Jugoslaviji. Tako-

zvana historicistična paradigma insistira na nekoliko autostereotipa i državo-

tvornih mitova poput izuzetnog značaja i uloge Socijalističke Federativne Re-

publike Jugoslavije, Komunističke partije Jugoslavije (KPJ) tj. Saveza komunista 

Jugoslavije (SKJ), značaju socijalističke revolucije, samostalnog jugoslavenskog 

puta, originalnog društvenog i privrednog modela socijalističkog samouprav-

ljanja, snazi četvrte evropske armije, harizme Josipa Broza Tita i slično.11 Ova 

paradigma se oslanja na rezultate nedovoljno kritičke i značajno jednostrane 

interpretacije zbivanja i to unutar zadatog ideološkog okvira tj. povijesne istine 

koju je definirao i od koje nije odstupao SKJ. 

Nakon disolucije SFRJ, dokidanja ideoloških ograničenja jednopartijskog si-

stema, fokusne tačke su se pomjerile i pristupilo se ozbiljnom propitivanju pa i re-

viziji prošlosti jugoslavenskog socijalističkog razdoblja. Danas se govori o reviziji 

odozdo, odozgo, lijevom i desnom, mekom i tvrdom revizionizmu, posrednom i 

neposrednom, opravdanom i neopravdanom, brojnim obrascima i stupnjevima 

revizionizma koji ima različite ideološke, političke i naučne motive.12 Todor Kuljić 

naglašava da živimo u dobu u kome je antikomunizam moderni nonkonformi-

zam inteligencije sa svim predrasudama i pristranostima tog pogleda na svijet. 

U takvom pomodnom antikomunizmu upadljivo je konvertitstvo i u publicistici 

i u nauci koja demonizira kako Josipa Broza Tita, tako i druge istaknute ličnosti 

tog perioda. Mnogo je snažnija pojava osude sistema koji je propao, od njegove 

složene rekonstrukcije jer takvo iskorištavanje i zloupotreba historije mnogo više 

odgovara savremenim, uglavnom političkim, potrebama.13 

Na sceni je očigledna borba više različitih, nerijetko i dijametralno suprotnih 

narativa o socijalističkoj Jugoslaviji koji nude zaključke koji ne podliježu propiti-

vanju i daljoj razradi. Ove paradigme se na tržištu znanja bore za ekskluzivno pr-

venstvo iako, često isključive, zanemarujući dinamiku razvoja i očiglednu nijan-

siranost, ne nude zadovoljavajući okvir za razumijevanje naše nedavne prošlosti.14

Međutim, usprkos prethodno navedenom, bosanskohercegovačka histo-

riografija, kao i historiografije država bivše Jugoslavije, u posljednje vrijeme 

načinile su niz značajnih iskoraka i posvetile veću pažnju političkoj biografiji 

istaknutih ličnosti XX stoljeća. Mira Radojević govori o dvije vrste ličnosti koje 

11  Jovanović, 2011: 554–558. 
12  O tome opširnije u: Revizija prošlosti na prostorima bivše Jugoslavije, zbornik radova, ur. 

Vera Katz, Sarajevo: Institut za istoriju u Sarajevu, 2007. 
13  Kuljić, 2005: 16.
14  O dominirajućim metanarativima socijalističke Jugoslavije u: Tito — viđenja i tumačenja, zbornik 

radova, ur. Olga Manojlović Pintar, Beograd: Institut za noviju istoriju Srbije/Arhiv Jugoslavije, 2011.

zaslužuju političku biografiju pri čemu svaka ličnost na svoj način, kao pose-

ban, nerijetko i životni izazov, privlači biografe:15

“Život prvih odvija se u burnim spektakularnim vremenima u kojim dolaze 

do izražaja njihove posebne osobine i vredna dostignuća, a složenost događaja, 

karakter i radnje uzbuđuju i biografa i čitaoca svojom vatrenošću i dramom. 

Drugoj, pak, vrsti istaknutih ljudi pripadaju trudbenici čiji se život i rad odvi-

jaju po ustaljenom, ravnomjernom ritmu koji ih prati tokom celog veka. Njihov 

uspeh je rezultat organizirane i odmerene delatnosti. Život im nije planinska 

bujica koja plavi ravnicu, već plodna ustaljena kiša koja duboko natapa tlo. Bi-

ografija ovih ljudi je naizgled manje uzbudljiva, ali je nasleđe koje su ostavili 

potomstvu značajno.”16

Često se navodi da su historijske biografije posvećene ličnostima koje su na 

različite načine “zadužili svoj narod” ili zajednicu u kojoj su živjeli i radili. U 

predgovoru knjige o životu i djelu Atifa Purivatre, Fadil Ademović kaže: 

“Knjiga je, uistinu, riječ o čovjeku i njegovu djelu u životu i vremenu. Radi 

svega toga njeno izdanje, prije svega i iznad svega, predstavlja podmirivanje 

našeg duga prema ovom osebujnom stvaraocu i njegovom životnom djelu.”17

U posljednjih petnaestak godina objavljene su vrlo značajne naučne studije 

koje svojoj problematici prilaze objektivno, sa mnogo odgovornosti, zasnivaju-

ći se na izvornoj građi i koje su u konačnici rezultat široke istraživačke perspek-

tive. Neophodno je istaći studiju Muhameda Filipovića o Hamdiji Pozdercu, 

studije Husnije Kamberovića o Mehmedu Spahi i Džemalu Bijediću, knjigu Dine 

Mujadževića o političkoj djelatnosti Vladimira Bakarića, Radmile Radić o pa-

trijarhu Pavlu, Jamesa Sadkovicha o Franji Tuđmanu, Admira Mulaosmanovića 

o Aliji Izetbegoviću, Bože Repe i Jože Prinčiča o Stanetu Kavčiču, Venceslava 

 

15  Isto pitanje postavljeno je u predgovoru knjige Vladimira Dedijera o Milovanu Đilasu. “Ko za-
služuje biografiju? Na ovo pitanje ponuđeno je mnogo različitih odgovora: oni koji imaju moć, 
oni koji unapređuju ljudsko znanje ili razumevanje, koji su dali velika dela na polju umetnosti, 
pronalazaštva i napretka ili, možda, na drugoj strani, oni koji su stekli slavu po dobru ili zlu, i 
oni čiji životi ilustruju važne istine o vremenima u kojima su živeli. To su također oni koji hagi-
ografe nadahnjuju pobožnošću.” Dedijer, 1991: 7. 

16  Radojević, 2007b: 194. 
17  Ademović, 2002: 8.

Glišića o Petru Stamboliću, Bože Repe — o Milanu Kučanu, niz novih biografija 

Josipa Broza Tita i slično.18

Zašto Branko Mikulić?

Ohrabreni spomenutim, odlučili smo se za izučavanje političke djelatnosti 

Branka Mikulića čije ime kod starijih generacija nerijetko izaziva dosta različite, 

ali vrlo emotivne reakcije. Kod mlađih generacija osjeća se otklon prema Miku-

liću, uostalom kao i prema drugim političarima iz socijalističkog perioda koji 

ne pobuđuje veliko interesiranje. Na drugoj strani, starije generacije nerijetko 

imaju kategorične stavove o ovom dobu kao zlatnom tj. mračnom. 

Politička biografija Branka Mikulića, ne samo da iz povijesnog zaborava iz-

vlači jednu ličnost bogatog životnog puta, svestranog angažmana i specifične 

sudbine nego i stvara priliku da saznamo više o historiji socijalističke Bosne i 

Hercegovine. Činjenica je da je naša historiografija posebno siromašna radovi-

ma koji analiziraju i sintetiziraju period nakon 1945. godine. Istina, do sada su 

objavljene vrijedne naučne studije koje osvjetljavaju određene teme, određenu 

problematiku iz tog perioda, ali je on još značajno zapostavljen i nepokriven. 

Naša namjera jeste doprinijeti oživljavanju interesa za naučno izučavanje ovog 

perioda koji je izgrađivan na ideologiji marksizma. Organizacijski se temeljio 

na komunističkoj partiji, razgranatoj, duboko fundiranoj i u sve upućenoj i 

uključenoj Partiji koja je konstruirala društveno-ekonomski sistem na principu 

društvenog vlasništva nad sredstvima za proizvodnju.

18  Radmila Radić, Patrijarh Pavle — biografija, Beograd: Publikum, 2005; Muhamed Filipović, 
Afera Agrokomerc i smrt Hamdije Pozderca, Sarajevo: TDP, 2008; Husnija Kamberović, Meh-
med Spaho (1883–1939). Politička biografija, Sarajevo: DES, 2009; Zvonimir Despot, Tito: taj-
ne vladara. Najnoviji prilozi za biografiju Josipa Broza, Zagreb: Večernja edicija, 2009; Božo 
Repe, Jože Prinčič, Pred časom. Portret Staneta Kavčiča, Ljubljana: Modrijan, 2009; James 
J. Sadkovich, Tuđman, prva politička biografija, Zagreb: Večernji edicija, 2010; Venceslav 
Glišić, Susreti i razgovori. Prilozi za biografiju Petra Stambolića, Beograd: Službeni glasnik, 
2010; Dino Mujadžević, Bakarić. Politička biografija, Zagreb: Hrvatski institut za povijest — 
Podružnica Slavonski Brod, 2011; Husnija Kamberović, Džemal Bijedić. Politička biografija, 
Mostar: Muzej Hercegovine, 2012; Jože Pirjevec, Tito i drugovi, Ljubljana: Mozaik knjiga, 2012; 
Admir Mulaosmanović, Iskušenje opstanka: Izetbegovićevih deset godina: 1990–2000, Sa-
rajevo: Dobra knjiga, 2013. i Božo Repe, Milan Kučan. Prvi predsjednik Slovenije, Sarajevo: 
UMHIS, 2019.

Svjesni činjenice da je ovaj period bremenit procesima, promjenama, pre-

viranjima i da je u cjelini skoro neuhvatljiv za kvalitetnu naučnu sintezu, od-

lučili smo se podrobnije istražiti političku djelatnost Branka Mikulića koji je u 

javnom diskursu poznat, ali vrlo malo izučavan. Mikulić je bez sumnje jedna od 

najvažnijih političkih ličnosti Bosne i Hercegovine druge polovine XX stoljeća. 

Kao političar, može se sagledati kao karizmatična jedinka, osoben pojedinac 

čija je politička karijera, i na republičkom i na federalnom nivou, bila duga, 

bogata i uspješna, čak i ako uzmemo u obzir njegovu ostavku na mjesto pred-

sjednika Saveznog izvršnog vijeća (SIV) krajem 1988. godine. 

Međutim, Branka Mikulića moguće je promatrati i kao člana bosanskoher-

cegovačke političke elite socijalističkog perioda, koja je zdušno radila na re-

publičkoj konsolidaciji, integraciji, jačanju i napretku i čija je djelatnost, ne-

sumnjivo, i pored određenih propusta, bila probosanski orijentirana. Stoga, 

politička biografija Branka Mikulića može se shvatiti i kao nezaobilazni dio 

grupnog portreta jedne generacije bosanskohercegovačkih političara o kojima 

danas ima malo ozbiljnih historiografskih radova. 

Ono što Mikulića izdvaja iz širokog kruga partijsko-političkih drugova jeste 

činjenica da je više od dvadeset godina bio, ne samo učesnik ključnih procesa i 

historijskih događanja nego i osoba koja je značajno utjecala na njih i često sama 

bila inicijator, kreator i realizator. 

Istraživanjem njegove političke i partijske angažiranosti, cilj nam je bio utvr-

diti njegovu stvarnu ulogu, značaj i doprinos usmjerenju bosanskohercegovač-

ke politike i razvoju Republike. Prateći razvoj Mikulićeve karijere upoznajemo 

se s političkim tokovima, važnim procesima u društvu, orijentacijom i djelat-

nošću bosanskohercegovačke političke elite, položajem Bosne i Hercegovine u 

Jugoslaviji, odnosu saveznog centra prema njoj kao i odnosu drugih republika 

i njihovih političkih struktura prema ovoj nerazvijenoj republici. Praćenjem 

Mikulićevog ličnog utjecaja na društveno-političke odluke i njegovo učešće 

u događanjima u zemlji, ukazuje se na najaktuelnija pitanja jasnijeg definira-

nja političke i partijske politike, regionalne i privredne integracije, ustavnih 

promjena i odnosa s drugim republikama, suočavanje sa izazovima reforme, ali 

i tzv. neprijateljima, “tehnokratijom, nacionalizmom, etatizmom, frakcionaš-

tvom, separatizmom, unitarizmom” i slično. 

Polazna tačka našeg istraživanja je 1965. godina koja predstavlja vrlo važnu 

povijesnu prekretnicu za cjelokupno bosanskohercegovačko i jugoslavensko 

društvo, ali i samu karijeru Branka Mikulića. Te godine usvojena je velika pri-

vredna reforma koju će, istina različitim intenzitetom, slijediti i opsežna druš-

tveno-politička reforma. Josip Broz Tito i savezni vrh insistirali su na reforma-

ma kao nužnim preduslovima za daljnji opstanak Jugoslavije. Ravnoteža snaga 

koja je bila neophodna, uspostavljala se jačanjem političkih periferija Bosne i 

Hercegovine, Makedonije, Kosova i Vojvodine. Bio je to početak značajne rota-

cije kadrova u svim republikama i pokrajinama. Do tada je na ključnim funkci-

jama bila tzv. revolucionarna generacija koja je bila na čelu oslobodilačke borbe 

i nosila ratnu slavu. Odlaskom starije generacije, u vodeće političke ličnosti u 

Bosni i Hercegovini izrastaju Džemal Bijedić, Hamdija Pozderac, Rato Dugo-

njić, Cvijetin Mijatović, Dragutin Kosovac, Todo Kurtović, Raif Dizdarević, Ha-

san Grabčanović, Milanko Renovica, Nikola Stojanović, Branko Mikulić, Hrvoje 

Ištuk, Munir Mesihović. Upravo će Mikulić, Pozderac, Renovica i Grabčanović 

predvoditi novu, mlađu generaciju komunista koja koja je imala za cilj “eman-

cipaciju bosanskohercegovačke politike i izlazak na jugoslavensku scenu”.19 

Na Četvrtom kongresu SKBiH u martu 1965. godine izabran je dosta pomla-

đen CK. Branko Mikulić, koji je iza sebe imao skoro dvije decenije partijskog 

rada u Gornjem Vakufu, Bugojnu, Kupresu, Livnu, Donjem Vakufu, Jajcu, Ze-

nici i Sarajevu, izabran je za jednog od sekretara CK SKBiH. Time započinje nje-

gova značajna politička karijera tokom koje će biti uključen u sve važnije, kako 

bosanskohercegovačke, tako i jugoslavenske procese. 

Reformom je 1966. godine uspostavljeno Predsjedništvo CK SKBiH od 21 

člana, određen predsjednik CK (do tada na čelu CK bio je politički sekretar), 

Izvršni komitet CK SKBiH od devet članova i šest stalnih komisija i po prvi put 

usvojen je republički statut. Mikulić je pri tome unaprijeđen za sekretara Iz-

vršnog komiteta CK SKBiH. Na toj poziciji djelovao je do 13. sjednice CK SKBiH 

održane u maju 1967. godine kada je izabran za predsjednika Izvršnog vijeća 

Skupštine SRBiH. 

Pred Peti kongres SKBiH 1969. godine obavljena je višemjesečna rasprava u 

SKBiH o kandidatima za članove partijskih organa. Bilo je predloženo više od 

19  Filipović, 2008: 240.

1000 kandidata. Na osnovu prijedloga Centralnog komiteta, Koordinaciona ko-

misija Kongresa predložila je listu kandidata za organe SK, a glasalo se tajno. Na 

ovom kongresu održanom 9–11. januara 1969. godine Branko Mikulić izabran je 

za Predsjednika CK SKBiH.

Nova vladajuća struktura snažno se angažirala na unutrašnjoj konsolidaciji 

republike, povezivanju i ubrzanom privrednom razvoju njenih regija kao i rje-

šavanju dugo potiskivanih pitanja poput afirmacije nacionalnog identiteta Boš-

njaka, odnosa prema zapadnohercegovačkim Hrvatima i slično. Rukovodstvo je 

postavilo sebi za cilj da ojača položaj Republike u Federaciji i tako značajno izmi-

jeni dotadašnji odnos saveznog centra i drugih republika prema Bosni i Herce-

govini. U skladu s tim, pitanje pomoći i investicija u Bosansku krajinu početkom 

1970-ih godina nametnulo se kao pitanje ravnopravnosti Republike u Federaciji. 

Insistiranje bosanskohercegovačkog rukovodstva na saveznim investicijama, 

predstavljalo je svojevrsnu borbu republike za njen ravnopravan status. 

U takvom složenom diskursu, Mikulićeva sposobnost i karizmatičnost, 

uveliko su utjecali na oblikovanje i razvoj odnosa između Sarajeva i saveznog 

centra. Pisana zaostavština Branka Mikulića svjedoči o njegovoj svestranoj an-

gažiranosti i važnoj ulozi u pokretanju brojnih društveno-političkih procesa 

krajem 1960-ih godina.

Pored brojnih poteškoća, period 1970-ih je obilježen jačanjem republike i 

političke elite na vlasti. U učvršćivanju svoje pozicije komunisti su pribjegavali 

i tzv. postvarenju stvarnosti i konstruiranju neprijatelja. Pod parolom očuvanja 

i jačanja državnosti i cjelovitosti Bosne i Hercegovine sukobljavali su se sa “in-

formbirovcima, unitaristima, nacionalistima, rankovićevcima i disidentima” iz 

vlastitih redova. Kao najpoznatiji primjer konstruiranja stvarnosti i izmišljanja 

neprijatelja jeste partijski obračun sa Avdom Humom, Osmanom Karabegovi-

ćem i Hajrom Kapetanovićem početkom 1970-ih godina u koji je Branko Miku-

lić bio uključen. 

Funkciju predsjednika CK SKBiH Mikulić je obavljao sve do 1978. godine 

kada je na Sedmom kongresu SKBiH imenovan za člana Predsjedništva CK SKJ 

(1978–1982).20 Bio je prvi predsjedavajući Predsjedništva CK SKJ u periodu od 

20  O svom imenovanju u Predsjedništvo CK SKJ Mikulić kaže: “U toj godini (1978) na kongresima 
Saveza komunista birani su novi organi. U Predsjedništvu CK SKBiH izraženo je mišljenje da 

1978. do 1979. godine. Članom Predsjedništva SRBiH imenovan je 1982. i obav-

ljao je jednogodišnju funkciju predsjednika tokom te godine. 

Iako sa značajnim poteškoćama, u tom periodu nastavljen je društveni i 

ekonomski razvoj Bosne i Hercegovine. Istodobno komunistička elita na vlasti 

svoju snagu dokazivala je oštrim reakcijama na različite manifestacije “vječnog 

neprijatelja” tj. nacionalizma posebno priredivši javnosti niz sudskih procesa 

poput tzv. Sarajevskog procesa 1983. godine i suđenja Vojislavu Šešelju. 

Mikulić je bio i predsjednik Organizacionog komiteta XIV zimskih olimpij-

skih igara koje su održane u Sarajevu 1984. godine. Igre su bile predmet poli-

tičkih rasprava i međurepubličkih neslaganja, ali je njihova uspješna realizacija 

doprinijela jačanju njegove političke karijere. Godine 1984. imenovan je članom 

Predsjedništva SFRJ, a dvije godine poslije predsjednikom SIV-a.21 Međutim, 

njegovo djelovanje često je bilo kritizirano iz drugih centara i od pojedinaca, 

poput Vladimira Dedijera koji je 1983. godine optužio Branka Mikulića za poti-

canje panislamizma i ugrožavanje Srba i Hrvata u Bosni i Hercegovini.

Tokom 1980-ih godina, koje su obilježene ekonomskom krizom, međure-

publičkim neslaganjima, nacionalnim i vjerskim homogenizacijama, u Bosni i 

Hercegovini je konstruirano nekoliko afera koje su dovele do smjene dotadaš-

njeg političkog rukovodstva. Dezintegrirajući procesi su bili duboko zahvatili i 

Federaciju i Partiju na vlasti pa su se planovi i poduzeti koraci SIV-a na čelu sa 

Mikulićem, pokazali neuspješnim i nedovoljnim.

Ostavka na mjesto predsjednika SIV-a u decembru 1988. godine i imenovanje 

novog sastava SIV-a u martu 1989. godine označili su završetak njegove političke 

karijere. Poslije odstupanja s pozicije predsjednika Savezne vlade Mikulić je 

me se ponovo bira za predsjednika CK. I Tito je bio mišljenja da trebam da ostanem na toj funk-
ciji. Međutim, lično sam ocijenio da to nije nužno i da to ne bi bilo dobro. O tom svom stavu 
razgovarao sam sa Titom u Herceg Novom 17. januara 1978. godine, a Predsjedništvu CK SKBiH 
sam 31. januara uputio pismo u kojem sam obrazložio svoj stav. Moj zahtjev da ne budem po-
novo biran na funkcije u Republici je prihvaćen pa sam te godine otišao iz Bosne i Hercegovine 
u Federaciju, na funkciju člana Predsjedništva CK SKJ.” Husić, 1991: 19.

21  Danas se može čuti mišljenje da se Mikulićeva “čelična” uprava nad organizacijom i realiza-
cijom ZOI ‘84. i njihov uspjeh doprinijeli njegovom imenovanju u savezno rukovodstvo i da je 
pozitivna slika o Sarajevu i Bosni i Hercegovini koja je tada poslana javnosti bila osnova da se 
početkom 1990-ih u svijetu ona doživljava, a time i pravno prizna kao posebna država. To je 
posebno istaknuto na promociji knjige Mile Lasića U sjenci Branka Mikulića koja je održana u 
Sarajevu 6. 5. 2015. godine.

penzionisan nakon čega je, kako se navodi u knjizi Kobne godine, dao ostavku i 

na mjesto člana CK SKJ. Bilježi da mu je taj potez sugeriran od samog rukovodstva 

SKBiH. Tokom burnih političkih previranja i formiranja novih stranaka početkom 

1990-ih godina Mikulić se nije politički angažirao. Umro je u Sarajevu 12. aprila 

1994. godine i sahranjen je na groblju Sveti Josip.22

Konceptualna i teorijska polazišta

Iako smo imali određenu osnovu, bilo je vrlo teško konstruirati metodološ-

ki okvir za pisanje prve političke biografije Branka Mikulića. Ipak, vodili smo se 

već spomenutom idejom da je za kvalitetan naučni rad neophodno sagledati tri 

elementa i to: vrijeme, mjesto i pojedinca. Politička djelatnost Branka Mikuli-

ća sagledana je hronološkim slijedom od 1965. do 1989. godine. Poseban akcent 

stavljen je na ključne događaje i prijelomne trenutke u njegovoj političkoj kari-

jeri. Međutim, mnogo značajnijim smatrali smo podrobnije izdvojiti i elaborirati 

određena pitanja, važnije probleme kojima se Mikulić bavio tokom svoje višego-

dišnje karijere. Stoga, uočljiva neproporcionalnost između hronološkog i temat-

skog dijela je namjerna. Iscrpljenost određene teme uveliko je zavisila od dostu-

pnih izvora, arhivskih dokumenata na osnovu kojih smo rekonstruirali izdvojena 

pitanja koja, svako na svoj način, nesumnjivo zavređuju posebno istraživanje. 

Kao prvo, vjerojatno najvažnije pitanje koje razmatramo jeste Mikulićevo 

učešće u političkom i društvenom jačanju Bosne i Hercegovine. U tom kontekstu 

promatrali smo njegov doprinos integraciji Republike, ključnim tranzicijskim 

22  Željko Ivanković u svom ratnom dnevniku (1992–1994) pisao je o susretima i razgovorima s 
Brankom Mikulićem “čovjekom od velikog ugleda” i njegovoj aktivnost i upornom apeliranju 
na svjetsku javnost da reagira na rat u Bosni i Hercegovini. Ivanković ističe veliki Mikulićev na-
por da opkoljeno Sarajevo, povodom godišnjice Olimpijade, posjeti Juan Antonio Samaranch, 
predsjednik Svjetskog olimpijskog komiteta i grupa europskih umjetnika. Međutim, u decem-
bru 1993. godine bilježi da je Mikulić veoma bolestan i da uskoro putuje u Lausanneu (Švicar-
ska) na liječenje. O tome: Ivanković, 1995: 121, 123, 127, 179, 251. 
Mikulić je kratko boravio na liječenju i početkom aprila se vratio u Sarajevo. Hrvoje Ištuk je obja-
vio članak “Odlazak velikog Bosanca” (Dani br. 251) povodom smrti i sahrane Branka Mikulića 
u opkoljenom Sarajevu. Prigodan govor na sahrani održao je Ivo Komšić koji o Mikuliću u svojoj 
knjizi govori s puno poštovanja kao “najmoćnijem čovjeku u Jugoslaviji pored Tita” čiji je cjelo-
kupni politički angažman imao za cilj ojačati položaj i samostalnost Bosne i Hercegovine u Fe-
deraciji kao i njen brži i ravnomjerniji materijalni razvoj. Komšić, 2006: 136–137, 375, 517–518.

procesima privrednog i društvenog napretka koji je podrazumijevao i reformu 

školstva, organiziranje univerziteta, ali i izgradnju neophodne putne mreže u 

Republici.

Vrlo važno pitanje koje je aktuelno tokom cijelog perioda Mikulićevog poli-

tičkog i partijskog angažmana jeste pitanje položaja tj. statusa koji je SR Bosna 

i Hercegovina imala u Federaciji. Mikulić je insistirao da se ustavne odredbe o 

ravnopravnosti svih republika doista poštuju i da to bude potvrđeno dosljed-

nom primjenom zakona. Raspodjela sredstava iz Fonda Federacije za krediti-

ranje bržeg razvoja nedovoljno razvijenih republika i pokrajine Kosovo kao i 

savezne pomoći za sanaciju štete razornog zemljotresa koji je pogodio Bosansku 

krajinu u oktobru 1969. godine bili su posebni ispiti za bosanskohercegovačko 

rukovodstvo i Branka Mikulića. Složenost ovih odnosa bio je dodatan poticaj 

za Mikulićevo snažno zalaganje za dalju reformu društva, tj. usvajanje ustav-

nih amandmana koji su trebali doprinijeti decentralizaciji države i jačanju re-

publika. Također, u ovom dijelu rada pažnja je posvećena i međurepubličkim 

odnosima, političkoj, društvenoj i privrednoj saradnji, suglasnosti i suprot-

stavljenosti republičkih političkih elita. Zbog njihovog značaja, posebno smo 

razmatrali odnos bosanskohercegovačkog rukovodstva i Branka Mikulića pre-

ma Hrvatskom proljeću i pitanju statusa i daljeg razvoja SAP Kosova.

O nacionalnom pitanju, često percipiranom kao pitanju svih pitanja, a koje 

je uveliko ovisilo o aktuelnom političkom diskursu, Mikulić je često govorio i 

diskutirao. Ukazali smo za šta, a protiv čega se zalagao Mikulić pa je značajan 

dio rada posvećen njegovoj borbi s tzv. tradicionalnim i moderniziranim na-

cionalizmom. Istovremeno moguće je rekonstruirati njegov odnos prema po-

sebnom nacionalnom identitetu Muslimana (Bošnjaka) iz kojeg je proizilazila 

snažna podrška afirmaciji ove nacije.

Iako je problem jedinstva i saglasnosti unutar Partije jedno od onih na čijem 

će rješavanju Mikulić insistirati i 1960-ih i 1970-ih i 1980-ih godina, izdvojili 

smo tri slučaja koja svjedoče o Mikulićevom autoritarnom stavu da se rukovod-

stvo obračuna s onima koji su na bilo koji način ugrožavali partijski kurs i nje-

gov politički položaj. U tom tematskom dijelu također smo razmatrali poziciju 

i aktivnost Mikulića koji je kao predsjednik Savezne vlade bio pod snažnim 

pritiskom aktuelnog stanja u društvu koje je nalagalo snažne i korjenite zaokrete i 

Partije koja je, uporno zanemarujući dubinu privredne i političke krize, nastojala 

zadržati neprikosnoveni položaj i moć. Poseban politički izazov za Mikulića bila 

je očigledno planirana destabilizacija bosanskohercegovačkog rukovodstva pro-

vođena nizom afera s kojima se direktno povezivao i Branko Mikulić.

Razmatrali smo i diplomatsku aktivnost Branka Mikulića koja mnogo više 

zbog intenziteta, posebno 1980-ih godina, a ne njegovog ličnog doprinosa una-

pređenju i razvoju međunarodnih odnosa, zavređuje posebnu pažnju.

Primijenjena kombinacija hronološkog i problemskog pristupa omogućila je, 

ne samo podrobnije sagledavanje političke djelatnosti Mikulića već i historijskog 

hoda Bosne i Hercegovine u drugoj polovini XX stoljeća. Međutim, tokom istra-

živanja i pisanja ovog teksta pojavile su se ozbiljne dileme i značajni problemi. 

Nedostupnost arhivske građe djelomično je prevaziđena, a koncept prezentacije 

rezultata rada bio je više tehnički problem. Mnogo teži problem bio je odvojiti 

bitno od nebitnog u dugogodišnjoj, vrlo aktivnoj političkoj karijeri Branka Mi-

kulića. Problem je bio i kako napraviti održiv balans u relaciji prostor — vrijeme 

— ličnosti. Vrlo zahtjevno je bilo u literaturi pronaći podatke o spomenutim i 

promatranim procesima 1960-ih, 1970-ih i 1980-ih godina koji bi olakšali njiho-

vo razumijevanje. O mnogim od njih, dosada objavljena literatura, posebno ona 

koja se odnosi konkretno na Bosnu i Hercegovinu, uopće ne govori. 

Snažan pritisak stvarala nam je spoznaja da se rad koji ima cilj da predstavlja 

određenu povijesnu cjelinu piše na osnovu nepotpune građe koja će nedvojbeno 

takva biti i u dogledno vrijeme. Također, bili smo svjesni činjenice da se povije-

sna istina ne nalazi samo u arhivskim kutijama i naknadno autoriziranim doku-

mentima koji u potpunosti ne otkrivaju stvarnu atmosferu sastanaka niti suštinu 

dijaloškog nadmudrivanja. Uporno prikupljanje novih činjenica i višegodišnje 

traganje za novim informacijama stvara osjećaj nesigurnosti kod historičara i re-

alnu mogućnost da se istraživanje ne završi. Međutim, takvo djelo bez sumnje, 

mnogo manje doprinosi od onog koje je, uz svjesne ili nesvjesne nedostatke i bi-

jele praznine, predočeno na sud javnosti. Na koncu, svjesni smo da je povijest 

“kontinuirani proces interakcije između povjesničara i njegovih činjenica” tj.  

“beskonačan dijalog između sadašnjosti i prošlosti” u koji će, nakon objavljivanja 

ove knjige, biti uključeni i emocijama vođeni sudionici i saradnici.

Ozbiljna dilema bila je kako izbjeći zamku socijalističke retorike, tj. izbjeći 

preslikavanje socijalističkog rječnika pod koji istraživač objašnjavajući pojmove 

i pojave u tadašnjem društvu, često nesvjesno potpada. Također, vrlo značajno 

bilo je pitanje na koji način utvrditi stvarnu ulogu ličnosti, konkretno Branka 

Mikulića u ključnim političko-društvenim procesima i na koji način dati sud 

o njegovom učešću, doprinosu, zasluzi. Pri tome je svakako trebalo imati na 

umu da se historijski procesi, uloga i značaj Mikulića u njima kao ni pojedinač-

ni Mikulićevi potezi ne smiju sagledavati kroz savremenu prizmu i tumačiti iz 

perspektive naknadne pameti. 

Istraživanje političkog djelovanja Branka Mikulića u periodu od dvadeset i 

četiri godine bilo je pod snažnim pritiskom mnoštva podataka i saznanja što 

je vodilo situaciji da se informacije hronološki redaju ne ostavljajući dovoljno 

prostora za potrebnu analizu i sintezu. Na drugoj strani, dolazili smo do infor-

macija koje su, i pored očigledne važnosti, zbog svoje fragmentarnosti i nemo-

gućnosti provjere u drugim izvorima, izostavljene ili samo uzgred spomenute. 

Također, zbog svoje složenosti mnoga pitanja o kojima se govori u radu nema-

ju jasan okvir nego ih je moguće promatrati s različitih aspekata pa se određe-

na ponavljanja nisu mogla izbjeći. Naprimjer, u kontekstu nastojanja da se još 

snažnije intenzivira razvoj i integracija Republike moguće je promatrati ulogu 

Branka Mikulića u organiziranju ZOI ‘84. Međutim, nepotpisivanje Društvenog 

dogovora o finansiranju Igara i oštra kritika same inicijative i organizacije, ovo 

pitanje svrstavaju u problematiku odnosa Republike i saveznog centra kao i me-

đurepubličkih i međunacionalnih odnosa u Federaciji. Očigledna su, ali sma-

tramo i opravdana, određena ponavljanja poput onih u dijelu kada govorimo 

o Mikulićevoj aktivnosti tokom višegodišnje ustavne debate i njegove uloge u 

međurepubličkom dijalogu koncem 1960-ih i početkom 1970-ih godina. 

Pored ovih značajnih dilema nastojali smo pratiti razvoj ključnih procesa i 

doista uvidjeti ulogu Branka Mikulića u njima stavljajući tekst u kontekst, tj. 

sagledavajući djelatnost Branka Mikulića u okviru vremena i prostora u kojem 

je djelovao i to bez glorificiranja ili pak degradacije njegove ličnosti i zasluga.23

23  U prvom poglavlju knjige o Đilasu, Vladimir Dedijer je naveo deset “svetih zapovijesti” bio-
grafu koji on pri svom radu neprestano mora imati na umu. “Prva, ti trebaš da nagradiš svog 
Heroja samo istinom, jer ako ne radiš tako napravit ćeš mu veliku štetu. Druga, ti ne smeš 
ni za živu glavu da samo veličaš svog Heroja i vidiš samo njegove dobre strane; nije tvoje da 

Publicistika i historiografija o Branku Mikuliću

Na početku istraživanja ključne informacije potražili smo u objavljenoj li-

teraturi koja tretira pitanje razvoja Jugoslavije i Bosne i Hercegovine, osnovne 

procese ili pak određena pitanja druge polovine XX stoljeća. Na taj način posta-

vili smo određen historijski okvir u kome promatramo Mikulićevu djelatnost. 

Nakon toga predmet našeg interesovanja bili su radovi koji na bilo koji način 

spominju Branka Mikulića. Izuzev knjige Mile Lasića U sjenci Branka Mikulića 

koja predstavlja zbirku njegovih objavljenih radova, uglavnom članaka povo-

dom godišnjice Mikulićeve smrti ili pak godišnjice Olimpijade, pitanje njegove 

političke djelatnosti nije bilo predmet posebne pažnje istraživača.24 

U dosada objavljenim radovima Mikulić se nigdje ne pojavljuje u krupnom 

planu i o njemu je napisano prilično malo. Spominje se kao blizak Titov saradnik, 

njegov domaćin u Bosni i Hercegovini, pratilac pri putovanjima u inozemstvo. 

Navodi se kao sudionik važnih sjednica, sastanaka, plenuma, pregovora 1970-

ih i 1980-ih godina i slično. Takve informacije uglavnom nalazimo u radovima 

njegovih savremenika koji su dosta jasno polarizirani na one koji su mu bili bliski  

izgradiš besmrtnost i nepogrešivost Heroja. Treća, ti ne smeš da skrivaš Herojeve slabosti: život 
ima svetle i mračne strane. Četvrta, ti ne smeš da se praviš da si i suviše pametan pošto su se 
događaji odigrali, jer Heroj živi u svom vremenu i u svom prostoru. Peta, ti ne smeš da bežiš 
od slobodnog izricanja mišljenja o Heroju, jer su sva izbegavanja istine i biranje samo pojedinih 
povoljnih dokumenata štetna za svetu istinu. Šesta, ti ne smeš da gradiš Herojevu slavu, jer 
čitalac mora da razlikuje Heroja od autora. Sedma, ti ne smeš da skrivaš svoje istorijske izvore 
jer samo oni mogu čitaocu da dozvole da oceni tvoju knjigu. Osma, ne smeš nikako da kriješ 
motive svoga pisanja, jer će se oni svakako jednoga dana otkriti. Deveta, ti ne smeš da menjaš 
drugo izdanje knjige jer si dužan da objasniš čitaocu zašto si tako učinio. Deseta, ti moraš da za-
pamtiš da ono što pišeš nije poslednja reč, jer tu privilegiju ima samo Istorija i samo ona. Heroj 
se može zbog toga žestoko razljutiti na tebe. No, ti moraš biti miran jer Bogova nema, a tebi je 
glavna istina i samo istina. Amin!” Dedijer, 1991: 34. 

24  Mile Lasić u svojim napisima zaista na srčan način nastoji osvijetliti lik i djelo Branka Mikulića, 
“zaboravljenog Sarajlije, čovjeka i državnika” s kojim je surađivao od 1983. do 1989. godine. 
Ocjenjuje ga najznačajnijim političarom hrvatskog naroda porijeklom iz Bosne i Hercegovine 
“svih vremena” i pored Džemala Bijedića najvažnijim bosanskohercegovačkim političarom u 
Jugoslaviji. Branko Mikulić je, smatra Lasić, sinonim za mlađu generaciju koja je imala “hra-
bru i smislenu viziju” napredne Bosne i Hercegovine koju je, uz ogromne napore, nastojala da 
izvuče iz nerazvijenosti i polukolonijalnog statusa u Jugoslaviji. Mikulić je bio “čovjek vizije, 
koji je posjedovao i neophodnu političku volju i organizacioni talenat da ideje sprovede u ži-
vot”. Vidjeti: Lasić, 2015: 28–37. 
U recenziji ove Lasićeve knjige historičar Dragan Markovina za Mikulića kaže da je “ključna 
figura suvremene bosanskohercegovačke povijesti”. 

saradnici i one koji su ga doživljavali kao odlučnog oponenta. Zbog činjenice da su 

to lične impresije o Mikuliću u kontekstu složenih odnosa unutar jugoslavenske 

rukovodeće strukture, nije nam ostavljeno dovoljno prostora za kritičku analizu. 

Od posebnog značaja za nas bila je knjiga Raifa Dizdarevića Put u raspad u 

kojoj Dizdarević kao dugogodišnji bliski saradnik govori o Mikuliću kao čla-

nu najužeg kruga republičkog rukovodstva, njegovoj svestranoj angažiranosti, 

a posebno snažnim pritiscima na Mikulića početkom druge polovine 1980-ih 

godina iz drugih republika, ali i Bosne i Hercegovine. U knjizi Senada Avdića 

Nijaz izbliza navodi se Durakovićevo stanovište da je Mikulić nesumnjivo bio 

dio trijumvirata Pozderac — Renovica — Mikulić koji je tokom 1970-ih i 1980-ih 

donosio sve ključne političke odluke u Republici koja je u to vrijeme ostvariva-

la značajne razvojne uspjehe.25 Ivan Lovrenović za Mikulića kaže da je “nepa-

tvoreni titoist”, “čvrstorukaš” i “čovjek ideološkog monolitizma”. Međutim, 

ističe da je Mikulić zajedno s uskim krugom mlađih bosanskohercegovačkih 

komunističkih političara izveo “kopernikanski obrat” u povijesti Bosne i Her-

cegovine koja je do tada bila “najobičnija kolonija” u političkom, socijalnom, 

kulturnom, obrazovnom, energetskom, industrijskom, prometnom i svakom 

drugom smislu. Ova generacija zajedno s Mikulićem kao “tenorom” zaslužna je 

za sveobuhvatnu preobrazbu, koncepciju i realizaciju značajnog razvoja i mo-

dernizacije bez kojih bi “život u Bosni i Hercegovini bio potpuno lišen osjećaja 

političkog samopoštovanja”.26

O Mikuliću su pisali i njegovi savremenici i saradnici iz drugih republika. 

Danilo Todorović sjeća se Branka Mikulića kao pragmatičnog, sposobnog i 

skromnog političara koji je radio na “inteligentan i nenametljiv način”. Isti-

če njegove neupitne organizacijske sposobnosti, posebno ukazujući na uspjeh 

tada, u političkim krugovima, itekako cijenjenog lova na divljač i Olimpijadu 

1984. godine, koji su se “mnogostruko isplatili” Bosni i Hercegovini.27

25  Avdić, 1990: 38–39.
26  Vidjeti: Ivan Lovrenović, Miljenko Jergović, Bosna i Hercegovina — budućnost nezavršenog 

rata, Zagreb: Novi Liber, 2010. Na sličan način o Mikuliću kao dijelu ekipe koja je učinila “veli-
ku stvar za Bosnu” i koja ju je “oslobodila kolonijalizma” koji je dolazio iz Beograda, Zagreba i iz 
Ljubljane govori i Predrag Matvejević. Vidjeti: Mile Stojić, “Nesuđeni socijalistički car”, Dani, 
br. 437, 28. 10. 2005. 

27  Todorović, 2010: 74–75.

U svojim sjećanjima Milka Planinc za Mikulića kaže da su bili prijatelji, da 

Mikulić “nije čovjek intriga i podvala”, ali da su imali potpuno oprečne sta-

vove vezane za stabilizacijsku politiku 1980-ih godina i da su se nerijetko oko 

toga vrlo oštro sporili.28 Savka Dabčević-Kučar naglašava da je Mikulić, izme-

đu ostalog i iz straha od naglog buđenja hrvatstva u Bosni i Hercegovini, kao 

“dobar učenik” Edvarda Kardelja i Vladimira Bakarića, oštro kritizirao mlado 

hrvatsko rukovodstvo početkom 1970-ih godina i bio njihov oponent.29 Tripa-

lo u svojoj knjizi Hrvatsko proljeće kaže da su Mikulić i političko rukovodstvo 

Bosne i Hercegovine podržavajući Bakarićevu struju, odigrali značajnu ulogu 

tokom priprema za 21. sjednicu Predsjedništva SKJ, tj. njihove smjene.30

Kao vrlo značajnoj, ali nadasve autoritarnoj i prepredenoj političkoj lič-

nosti o Mikuliću su pisali Dragoljub Marković, Dušan Čkrebić, Petar Stambo-

lić i Vladimir Dedijer. Marković u svom dnevniku Život i politika bilježi lična 

neslaganja, ali i općenito neslaganje srbijanske političke elite s politikom koju 

je provodilo bosanskohercegovačko rukovodstvo i SKBiH na čelu s Brankom 

Mikulićem. Posebno je bio nezadovoljan odnosom prema Josipu Brozu, tačni-

je “potpunoj blokadi” Tita od strane bosanskohercegovačkog i hrvatskog ru-

kovodstva početkom 1970-ih godina.31 O nastojanju da “stvore bosanskoher-

cegovačku umjetnost i književnost, bosanski izraz u jeziku”, što je smatrano 

osnovnom političkom orijentacijom rukovodstva na čelu s Mikulićem, ali i o 

nepotvrđenim informacijama da je poslije smjene Tripala Josip Broz Tito u Mi-

kuliću vidio svog nasljednika, govorio je Petar Stambolić Venceslavu Glišiću.32 

Dok Dedijer u knjizi Veliki buntovnik Milovan Đilas za Mikulića kaže da je 

“mladi Titov lav” i “jedan od najmračnijih ličnosti naše savremenosti”, Dušan 

Čkrebić u knjizi Život, politika, komentari svrstava ga u tzv. “četveročlanu 

bandu” koja je, izolirajući Tita tokom posljednje decenije njegovog života, od-

lučivala o svim ključnim društveno-političkim pitanjima u Jugoslaviji.33

28  Planinc, 2011: 64.
29  Dabčević-Kučar, 1997: 943.
30  Tripalo, 1990: 168.
31  Marković, 1987a: 449.
32  Glišić, 2010: 157–160.
33  Dedijer, 1991: 285, 454. i Čkrebić, 2008: 174–175.

Nasuprot ovih ličnih impresija, važne historiografske podatke o političkoj 

aktivnosti Mikulića pronašli smo u radovima Husnije Kamberovića koji su nam 

bili od iznimne važnosti i za sagledavanje ključnih procesa u Jugoslaviji i Bosni 

i Hercegovini tokom druge polovine XX stoljeća. Posebno u knjizi Džemal Bije-

dić. Politička biografija Kamberović upućuje na Mikulića kao jednog od ključnih 

političara nove, mlađe generacije republičkog rukovodstva koja je s uspjehom 

provodila politiku jačanja SRBiH, njene integracije i modernizacije kao i jačanja 

njenog položaja u Federaciji. Mikulić je zajedno s Bijedićem, Dugonjićem, Mijato-

vićem i Kurtovićem bio inicijator i realizator brojnih privrednih i društvenih pro-

jekata kao i sudionik često vrlo oštrih i neugodnih diskusija, rasprava i sporova 

o ovim pitanjima sa saveznim rukovodstvom i rukovodstvima drugih republika.

Neven Anđelić u knjizi Bosna i Hercegovina između Tita i rata također go-

vori o uskom krugu komunističkog rukovodstva u Bosni i Hercegovini koje je 

čvrsto kontroliralo državu i društvo. Mikulić je kao dio tog tima koji je “razvijao 

sopstvenu karakterističnu politiku” značajno zaslužan za “zlatno doba” Bosne 

i Hercegovine tokom kojeg su 1970-ih i ranih 1980-ih ostvareni brojni razvojni 

uspjesi. Ističe da je on, pored Hamdije Pozderca i Milanka Renovice u to vrijeme 

bio “najutjecajniji” bosanskohercegovački političar.34 

Šaćir Filandra u knjizi Bošnjačka politika u XX stoljeću govori o Mikuliću 

kao jednom od nositelja “jačanja bosanske državnosti, samostalnosti i poseb-

nosti” i, usprkos nepostojanju šire analize njegove političke djelatnosti, politi-

čaru koji je dao “neosporan doprinos razvoju” Bosne i Hercegovine.35 

Za Mikulića Srećko Džaja kaže da je bio “uzorni učenik” Edvarda Kardelja, 

osoba od velikog poverenja Josipa Broza Tita koja je uvijek djelovala u dosluhu 

s njim i dostavljala mu strogo povjerljive izvještaje. Afera Agrokomerc kojom se 

upravljalo iz Miloševićeve Srbije imala je za cilj, ističe Džaja, obaranje tadašnjeg 

političkog rukovodstva, bosanskohercegovačkih titoista u koje ubraja i Branka 

Mikulića. Njihovim “zbacivanjem iz sedla”, konstatira, “prestala je Bosna i Her-

cegovina postojati kao najjugoslovenskija republika u Jugoslaviji”. U njoj se “po-

čelo govoriti na više jezika”, a i time je “završilo komunističko poglavlje bosanske 

povijesti”.36

34  Anđelić, 2005: 47, 62.
35  Filandra, 1998: 329, 353.
36  Džaja, 2004: 287.

Navedeno svjedoči da Branko Mikulić kao bosanskohercegovački i jugosla-

venski političar nije nepoznanica, da je, kako kaže Jože Pirjevec u knjizi Tito 

i drugovi ovaj “bosanski uglednik” bio dio “moćne trojke”, najbliži saradnik 

Josipa Broza Tita pored Edvarda Kardelja i Vladimira Bakarića, “Bakarićev sa-

veznik” koji je slovio kao “tvrd dogmatičar”.37 Međutim, ti kratki osvrti i po-

menute konstatacije ostaju i dalje fragmenti nedostatni za rekonstrukciju cje-

lovitije slike o Branku Mikuliću i njegovoj političkoj aktivnosti.

Zbog svega spomenutog, u fokusu našeg istraživanja bila je arhivska građa. 

Kao osnova poslužio je Fond Branka Mikulića, koji se čuva u Arhivu Federacije 

Bosne i Hercegovine, spremljen u 77 kutija koje prosječno sadrže od 600 do 900 

listova. Riječ je o značajnoj građi koja sadrži brojne Mikulićeve govore, izlaga-

nja, referate, priloge, članke, recenzije, predgovore i slično. Dio građe pred-

stavljaju njegove vrlo vjerne i detaljne svojeručne zabilješke sa sjednica, for-

malnih i neformalnih sastanaka često datirane uz naznaku mjesta održavanja. 

Također, u ovom Fondu se nalaze i određeni dokumenti, članci, informacije, 

izvještaji koji su iz različitih razloga bili važni i zbog toga dostavljeni Mikuliću.

Ovaj Fond uredno registriran inventarnim brojevima prateći hronološki 

slijed jeste osnova ove knjige. Nažalost, značajan dio građe čine izdvojeni do-

kumenti, dijelovi stenograma, koji se odnose samo na Mikulićevo izlaganje što 

istraživaču uskraćuje širu sliku o problematici i toku rasprave, zahtijeva do-

datna istraživanja i provjere, ili pak tako selektirani ne ukazuju na njihov po-

seban značaj. Iz tog razloga dodatno smo konsultirali dio građe Arhiva Bosne i 

Hercegovine iz Fonda CK i Fonda Izvršnog vijeća Skupštine SRBiH, Fonda Avde 

Hume, Fonda Rate Dugonjića kao i Fonda Cvijetina Mijatovića koji se nalazi u 

Arhivu Tuzlanskog kantona. Također, koristili smo i građu Fonda Nikole Stoja-

novića deponovanu u Institutu za historiju Univerziteta u Sarajevu, koja nam 

je značajno pomogla u nastojanju da rekonstruiramo ključne procese tokom 

druge polovine 1980-ih godina. Od velike važnosti bila nam je građa iz fon-

dova Centralnog komiteta SKJ u Arhivu Jugoslavije u Beogradu u kojem smo 

pronašli dokumente koji svjedoče o političkoj aktivnosti Branka Mikulića u CK 

SKJ tj. Predsjedništvu CK SKJ. Međutim, zbog poštivanja historijske distance od 

trideset godina samo smo djelimično imali uvid u građu Predsjedništva SFRJ i 

Saveznog izvršnog vijeća iz perioda u kojem je Mikulić bio član ova dva ključna 
37  Pirjevec, 2012: 604, 619.

politička organa SFRJ koja bi, bez dvojbe, dodatno osvijetlila Mikulićevu djelat-

nost sredinom 1980-ih godina. 

Važno je spomenuti da su nam knjige Branka Mikulića, u kojima su publi-

cirani njegovi autorizirani tekstovi, različiti govori i izlaganja, intervjui i dis-

kusije, bile od iznimne važnosti. Posmatrane kao cjelina one oslikavaju ključna 

Mikulićeva usmjerenja, njegov stav i angažiranost oko brojnih pitanja tadašnjeg 

društveno-političkog diskursa. 

Poseban izvor za cjelokupni period od 1965. do 1989. godine bilo nam je 

Oslobođenje, najznačajniji republički dnevni list u izdanju Socijalističkog save-

za radnog naroda koji nam je pomogao da, prateći brojeve iz dana u dan, rekon-

struiramo ključne društveno-političke procese. Značaj Oslobođenja proizilazi 

i iz nedvojbene činjenice da ovaj list nije bio puko sredstvo informiranja. Oslo-

bođenje je bilo reflektor dominantne ideologije i aktuelne politike, nastupajući 

svakodnevno kao glasnik u komunikaciji između centra moći i javnosti, tj. vla-

sti i radnih ljudi i građana. 

Politički počeci i socijalistička svakodnevica

Dostupni podaci o porodici, djetinjstvu i mladosti, političkoj aktivnosti 

Branka Mikulića do 1965. godine su dosta oskudni i samo djelomično osvjet-

ljavaju ovaj period. Iako naša pažnja i nije bila usmjerena u tom pravcu, samo 

ćemo se kratko osvrnuti na ključne informacije do kojih smo došli usputno, iz 

rijetkih intervjua Branka Mikulića u poznijim godinama, u listovima Oslobo-

đenje i Naši dani kao i nevelikoj pismenoj zaostavštini, bilješkama o radu do 

1965. godine. 

Porodica Mikulić porijeklom je iz sela Kočevo kod Širokog Brijega. Djed 

Branka Mikulića Vidan se prije Prvog svjetskog rata doselio u selo Podgrađe ne-

daleko od Gornjeg Vakufa i zajedno sa suprugom Bebom Šendučić zasnovao po-

rodicu. U tom braku rodila su se dva sina Jure i Mate. Jure Mikulić, otac Bran-

kov, završio je srednju šumarsku školu i bio upravnik male pilane preduzeća 

Ugar na Trnovači kod Gornjeg Vakufa. U jednom od izvještaja upućenih Ze-

maljskoj vladi u Sarajevu (14. aprila 1920) ime Jure Mikulića nalazilo se na spi-

sku osmočlane grupe “Glas slobode”, aktivnih komunista iz Gornjeg Vakufa. 

Nakon Obznane grupa je prekinula rad i članovi su bili prisiljeni da potpišu 

izjave da više neće djelovati. Međutim, Jure Mikulić odbio je potpisati izjavu 

i naredne dvije godine proveo je u zatvoru. Po izlasku iz zatvora, bilježi Dža-

vid Husić, Jure Mikulić bio je aktivista Hrvatske republikanske seljačke stranke 

(HRSS) Stjepana Radića. Angažirao se na lijevom krilu Hrvatske seljačke stran-

ke (HSS) i radio u “Napretku”. Kasnije, aktivno je učestvovao u Narodooslobo-

dilačkom pokretu (NOP). Po oslobođenju Gornjeg Vakufa 12. jula 1942. godine 

Jure Mikulić izabran je za odbornika u selu Podgrađe. Godine 1943. imenovan 

je predsjednikom Sreskog narodnog odbora (NO) Bugojno, a kasnije i članom 

Izvršnog odbora Oblasnog narodnog odbora za Bosansku krajinu. Bio je vijeć-

nik na sva tri zasjedanja Zemaljskog antifašističkog vijeća narodnog oslobođe-

nja Bosne i Hercegovine (ZAVNOBiH) i poslanik na Prvom i Drugom zasjedanju 

Antifašističkog vijeća narodnog oslobođenja Jugoslavije (AVNOJ), a proglašen 

je i narodnim herojem.38 Na Drugom zasjedanju ZAVNOBiH-a, kao “trgovac iz 

Bugojna”, Jure Mikulić imenovan je članom Zemaljske komisije za ispitivanje 

zločina okupatora i njegovih pomagača.39 Njegovo ime našlo se i na spisku pot-

pisnika Saopštenja Izvršnog odbora Narodno-oslobodilačkog fronta (NOF) 3. 

jula 1944. godine. Saopštenje je upućeno kao zaključak Zemaljske konferen-

38  Husić, 1991: 73–76. 
U zabilješkama sa Prvog i Drugog zasjedanja ZAVNOBiH-a (Mrkonjić Grad 25–26. 11. 1943. i 
Sanski Most 30. 6–2. 7. 1944) pominje se Jure Mikulić i to kao težak iz sreza Gornji Vakuf i član 
AVNOJ-a. Vidjeti: ZAVNOBiH — dokumenti, knjiga I 1943–1944, Sarajevo: Institut za istoriju 
radničkog pokreta, 1968, 61, 166.
Na Trećem zasjedanju ZAVNOBiH-a Jure Mikulić je istupao kao narodni poslanik iz Bugojna i 
govorio upravo o svom angažmanu u HSS-u i ratnim zaslugama Komunističke partije. “Kamo 
sreće da je u to doba stranka kojoj sam preko dvadeset godina pripadao razvila onaj barjak, barjak 
braće Radića na kome stoji ispisano: sloboda, jednakost, pravica, da je i ona u to doba pozvala 
svoje članstvo da dade otpor neprijatelju. Ja bih bio sretan da se borim pod tim barjakom kao 
dosljedan sjedbenik braće Radić. Ali, naše je rukovodstvo zatajilo i ja pozdravljam svakog ko je 
u tim teškim danima pozvao demokratske snage u borbu, pa ma pod čijim barjakom.” Treće 
zasjedanje Zemaljskog antifašističkog vijeća narodnog oslobođenja Bosne i Hercegovine 26, 
27. i 28. aprila 1945. u Sarajevu — po stenografskim bilješkama i skupštinskim zapisnicima, 
Sarajevo: Narodna štamparija, 1955, 65. 
Vidjeti i: ZAVNOBiH — dokumenti, knjiga II 1945, Sarajevo: Institut za istoriju radničkog po-
kreta, 1968, 509. i Prvo i drugo zasjedanje AVNOJ-a 26. i 27. novembar 1942. u Bihaću i 29. i 
30. novembra 1943. u Jajcu, Zagreb: Stvarnost, 1963, 168, 273. 

39  Oslobođenje, br. 8, juli 1944, 14.

cije NOF-a Bosne i Hercegovine kojoj je prisustvovalo 150 delegata i to člano-

va Komunističke partije, Ujedinjenog saveza antifašističke omladine, Hrvatske 

seljačke stranke, Antifašističkog fronta žena kao i “ugledni demokrati i patri-

oti van stranaka iz redova Srba, Muslimana i Hrvata”.40 Koncem 1944. godine 

Jure Mikulić bio je član Oblasnog odbora NOF-a i predsjednik sreskog Narod-

no-oslobodilačkog odbora (NOO).41 Sredinom marta 1945. godine učestvovao 

je na velikoj skupštini na kojoj su izabrani novi članovi okružnog NOO-a za 

Travnički okrug (dotadašnji travnički i livanjski okrug i mrkonjički srez). Jure 

Mikulić bio je jedan od devetnaest članova ovog odbora.42 

Majka Branka Mikulića zvala se Mara Miličević i vodila je sitničarsku radnju 

i gostionicu. Godine 1926. rodila je kćerku Slavku, a dvije godine kasnije, 10. 

juna 1928. godine i sina Branka. Preminula je 1937. godine, dok je Jure Mikulić 

umro 1965. godine.43

40  Jure Mikulić je konferenciji prisustvovao kao član Hrvatske seljačke stranke. “Saopštenje Iz-
vršnog odbora NOF Bosne i Hercegovine”, Oslobođenje, br. 9, 27. 7. 1944, 3.

41  “Iz oslobođenog Bugojna”, Oslobođenje, br. 14, 17. 10. 1944, 6.
42  “Izabran novi okružni NO odbor za Travnički okrug”, Oslobođenje, br. 27, 23. 3. 1945, 2. 
43  Husić, 1991: 77. 

Jure Mikulić umro je u aprilu 1965. godine. Oslobođenje je donijelo vijest o njegovoj smrti. 
“Nakon duge i teške bolesti jučer je u Gornjem Vakufu umro Jure Mikulić, zaslužni sin ovog 
kraja i istaknuti društveno-politički radnik. Drug Jure je pripadao naprednim redovima 
bosanskohercegovačkih rodoljuba. Aktivan rad u narodnooslobodilačkom pokretu počeo je 
1942. godine kao odbornik i predsjednik narodnooslobodilačkog odbora. U toku NOB-a bio 
je na mnogim odgovornim dužnostima na kojima je dao značajne i nezaboravne doprinose 
izgradnji narodne vlasti: predsjednik Sreskog narodnooslobodilačkog odbora u Bugojnu, a 
zatim u Gornjem Vakufu i potpredsjednik Oblasnog narodnooslobodilačkog odbora za Bosansku 
krajinu. Kao istaknuti društveno-politički radnik i borac za izgradnju narodne vlasti biran je 
za vijećnika i AVNOJ-a i ZAVNOBiH-a. Poslije rata bio je povjerenik u Okružnom narodnom 
odboru Travnik i Oblasnom narodnom odboru Sarajevo, a zatim dugogodišnji odbornik u 
opštinskoj i sreskoj skupštini. Sve dok ga bolest nije savladala radio je kao aktivni, svestrano 
zainteresovani društveno-politički radnik u Socijalističkom savezu i radnim organizacijama. 
U toku čitavog života sa svojom porodicom, bio je na strani radnog čovjeka, duboko i prisno 
vezan za njegovu borbu, socijalnu pravdu i društveni napredak. Njegove izvanredne osobine 
čovjeka i omiljenog druga ostaju nezaboravne i svijetao primjer čovjeka i borca koji nesebično 
i do kraja slijedi stremljenja najprogresivnijih snaga zajednice. Telegram saučešća Glavnog 
odbora SSRN BiH porodici preminulog Jure Mikulića povodom smrti Jure Mikulića, zaslužnog 
društvenopolitičkog radnika koji je već kao vijećnik ZAVNOBiH-i član Prve zemaljske 
konferencije NOF BiH predano radio i dao svoj doprinos u izgradnji naše socijalističke zajednice, 
upućujemo Vam iskreno saučešće.” Oslobođenje, br. 6065, 22. 4. 1965, 5. 

Kao petnaestogodišnjak, Branko Mikulić je aktivni učesnik Narodnooslobo-

dilačke borbe (NOB). Godine 1944. postao je član Saveza komunističke omla-

dine Jugoslavije (SKOJ), a 1945. primljen je u KPJ. Odmah nakon završetka rata 

politički se angažirao obavljajući različite funkcije. Na Prvom kongresu Ujedi-

njenog Saveza omladine Bosne i Hercegovine (USOBiH) 1945. godine biran je 

za člana Zemaljskog odbora. Neposredno poslije rata imenovan je sekretarom 

Sreskog komiteta SKOJ-a u Gornjem Vakufu i Bugojnu, a potom predsjednikom 

Sreskog odbora Ujedinjenog Saveza antifašističke omladine Jugoslavije (SAOJ) 

Bugojna. Od 1947. godine bio je organizacioni sekretar Sreskih komiteta Bu-

gojno i Jajce, a zatim Sreskih komiteta Bugojno, Livno i Zenica. U ovom peri-

odu obavljao je i dužnost predsjednika Sreza Bugojno. Nakon Niže gimnazije u 

Bugojnu, nastavio je školovanje i tokom 1948. godine pohađao Vojno-političku 

školu u Sarajevu. Nedugo zatim, 1949. godine, stupio je u brak s Rajkom Ivicom, 

također političkom radnicom, aktivnom učesnicom NOB-a, omladinskom ak-

tivistkinjom iz Donjeg Vakufa koja je nakon rata bila angažirana kao sekretar 

Sreskog komiteta i član biroa Sreskog komiteta KPJ. U braku su dobili dvoje 

djece, Rodoljuba i Planinku. 

Porodica Mikulić 1957. godine preselila se u Livno gdje je Branko dvije godi-

ne bio sekretar komiteta. Zatim su dvije godine boravili u Zagrebu gdje je Mi-

kulić pohađao Visoku privrednu školu. Tokom druge polovne 1950-ih godina 

bio je i narodni poslanik u Republičkom vijeću Narodne skupštine NR Bosne i 

Hercegovine i član Glavnog odbora Socijalističkog saveza radnog naroda Bosne 

i Hercegovine (SSRN BiH). Godine 1961. postavljen je za partijskog sekretara u 

Zenici, a u julu 1963. godine preselili su se u Sarajevo gdje je imenovan pred-

sjednikom skupštine Sreza Sarajevo.

Supruga Rajka radila je u Gradskom komitetu i Gradskoj konferenciji SSRN 

BiH, a 1989. godine je penzionisana. Sin Rodoljub (r. 1956), arhitekta, radio 

je kao asistent na Arhitektonskom fakultetu, potom u Tvornici ambalaže u 

Gornjem Vakufu, a kasnije i kao samostalni projektant-dizajner.44 Kćerka 

Planinka (r. 1951) akademska je slikarica, povjesničarka umjetnosti i bavila se 

novinarstvom.45

44  Husić, 1991: 31.
45  Ivan Markešić je objavio vrlo dirljiv in memoriam Planinki Mikulić (1951–2001) ističući njen 

Bilješke o političkom angažmanu Branka Mikulića do 1965. godine značajno 

osvjetljavaju krupna društveno-ekonomska pitanja zemlje koja se oporavljala 

od strašnih ratnih razaranja. U njima se ukazuje na osnovne probleme usposta-

ve i organizacije vlasti, djelovanja Partije, ali i ključne probleme stanovnika u 

tom periodu. 

Jedna od osnovnih preokupacija Branka Mikulića kao djelatnika SKOJ-a ne-

posredno poslije rata bila je organizacija Narodnih odbora, omladinskih i pio-

nirskih organizacija. U to vrijeme Narodni odbori imali su izrazito operativnu 

ulogu normalizacije i usmjeravanja svakodnevice poslijeratnog oporavka, te 

rješavali brojna pitanja vezana za stanovanje, ishranu, sjetvu, sječu drva i slič-

no. Kao predsjednik Sreskog Narodnog odbora Bugojno, Mikulić u svojoj bi-

lješci od 14. novembra 1950. godine navodi značaj provedbe planiranog otkupa 

žitarica, obaveznog držanja stoke, prodaje svinja, predaje vune i slično.46

Također, aktivnost i djelovanje Partije bili su u fokusu Mikulićevog angažma-

na. Mikulić u bilješci datiranoj februara 1947. konstatira da je partijska organi-

zacija u ovom kraju vrlo slaba, najslabija u Bosni i Hercegovini. Bilježi da članovi 

Partije neće da dolaze na sastanke, odnose se neodgovorno prema zadatim ak-

tivnostima i partijskim djelatnostima. Na osnovu podataka kojima je raspolagao, 

Mikulić zaključuje da je nužno ojačati partijski rad, nastojati proširiti članstvo, 

posebno iz redova Hrvata, i nastaviti održavati seminare na kojima će se stanov-

ništvu objašnjavati i približavati složeno nacionalno pitanje.47 Mikulić se u tom 

periodu značajno angažirao upravo na širenju partijskog utjecaja i broja članova 

SKOJ-a kao i na njihovom evidentiranju koje je podrazumijevalo izjašnjavanje o 

imenu, prezimenu, zanimanju, nacionalnosti, od kada je osoba član SKOJ-a, o 

učešću u NOP-u, socijalnom porijeklu, držanju porodice tokom rata i slično.48

Partijska aktivnost u narednom periodu nailazit će na brojne objektivne i 

subjektivne poteškoće. Godine 1953. Mikulić bilježi da se Partija “razvodnila” 

doprinos kao slikarice, likovne kritičarke, urednice i esejistice kulturnom i političkom životu 
Sarajeva i Bosne i Hercegovine. Posebno ukazuje na njen predan angažman tokom ratnog i po-
ratnog perioda u istaknutim kulturnim institucijama i respektabilnim časopisima, revijama i 
dnevnim listovima. Markešić, 2004: 388–389.

46  Arhiv Federacije Bosne i Hercegovine, Fond: Branko Mikulić, kutija 1 (dalje: AFBiH, f. BM) 
Bilješka 14. 11. 1950. Bugojno.

47  AFBiH, f. BM, k. 1, Bilješka 26. 2. 1947. Bugojno.
48  AFBiH, f. BM, k. 1, Bilješka 4. 10. 1947. Bugojno.

i da njeni članovi ne poznaju i ne razumiju komunizam. “Do podne su u Cr-

kvi, a poslije podne na partijskim sastancima i vrše sve vjerske obrede”, bilje-

ži Mikulić. “Ulazak u partiju obezbijedio je beneficije jer su htjeli da ušićare” 

konstatira, a navodi da nije rijetka ni pojava “nemorala”. U tome prepoznaje 

značajne greške koje je provodilo rukovodstvo organizacije. “Zanosili smo se 

brojem članova i nije nam bio bitan kvalitet već kvantitet, a veliki dio članstva 

je neaktivan.” Mikulić u svojim bilješkama imenuje i glavne oponente Partiji i 

revolucionarnom naslijeđu pominjući “seosku buržoaziju, građansku buržo-

aziju, našu zaostavštinu, Crkvu”.49 O tome je nerijetko govorio tokom brojnih 

predavanja koja je držao na sastancima organa vlasti, partijskim sastancima, 

ali i različitim prigodama i programima namijenjenim običnom stanovništvu 

u selima i gradovima. Naprimjer, u selu Rilić početkom 1953. godine govorio je 

o “brojnim tuđim, neprijateljskim i srednjovjekovnim shvatanjima”, “seoskoj 

i gradskoj buržoaziji, zaostalosti, crkvi i robskoj psihologiji” kao ključnim ne-

prijateljima države koji onemogućavaju modernizacijske procese. Smatrao je da 

je ključno pitanje daljeg opstanke i djelovanja Partije omladina, njena aktivno-

sti i zalaganje. Kritizirao je njenu dotadašnju pasivnost koja na koncu dovodi i 

do, ne tako rijetke pojave “vraćanja” članskih partijskih knjižica.50

Organizacija i jačanje Partije bila je posebna preokupacija članstva u periodu 

nakon tzv. razlaza Tita sa Staljinom 1948. godine. U svojim bilješkama Mikulić 

navodi ključne teme intenzivnih, javnih predavanja početkom 1950-ih godina. 

Njegov zadatak je bio objasniti širokim narodnim masama da je krivac za situaciju 

blokovske podjele i jugoslavenske vanjske politike SSSR kao imperijalistička sila 

koja provodi osvajačku politiku i koja je imala za cilj da Jugoslaviju “podjarmi”.51

Međutim, tokom savjetovanja omladine održanog u Bugojnu 7. augusta 1953. 

godine, iako navodi da se “odnosi sa zapadom zasnivaju na međusobnoj rav-

nopravnosti i saradnji”, govorio je o radu omladinskih organizacija, utjecaju Za-

pada, infiltriranju “neprijateljskih ideja” poput zapadne muzike, plesa, pjesme, 

literature.52 Kao drugog krivca za lošu međunarodnu situaciju imenuje Vatikan 

49  AFBiH, f. BM, k. 3, Bilješka 15. 1. 1953. Bugojno.
50  AFBiH, f. BM, k. 3, Bilješka 1953.
51  AFBiH, f. BM, k. 3, Bilješka 1953.
52  AFBiH, f. BM, k. 3, Bilješka: Za savjetovanje komunističke omladine, 7. 8. 1953. Bugojno.

koji vodi “katolički rat protiv komunizma i samoupravljanja” i ukazuje na nuž-

nost sprečavanja “negativnog utjecaja” vjerskih službenika na mlade i komuniste 

koji su pod snažnim utjecajem sredine i porodice.53 “Kod nas postoji shvatanje 

da u sistemu naše demokratije može da govori šta ko hoće, a to je porazna činje-

nica”, ističe Mikulić, za “nas komuniste”. “Ovo je naša demokratija, naše djelo, 

ovo je spasavanje naše revolucije od razaranja i ona se ne smije drugačije tumačiti 

— mi u ovoj borbi moramo sagorijevati, a ne činovničke poslove obavljati”, na-

glasio je.54 U njegovim bilješkama iz ovog perioda na više mjesta nalazimo upravo 

ovakvu definiciju “naše socijalističke demokratije” što jasno oslikava njenu au-

toritarnost pri čemu svako nije mogao reći šta misli i u kojoj je uporno podsjeća-

nje na prisutnost i opasnost neprijatelja, trebalo biti motivaciono za one na vlasti. 

“Afera Đilas” tokom 1953. i 1954. godine bila je predmet Mikulićevih preda-

vanja, savjetovanja i diskusija. Protumačena kao želja Milovana Đilasa za vlašću 

i razbijanje jedinstva Partije, Mikulić je isticao nužnost raščišćavanja nastalog 

stanja koju su izazvali Đilasovi članci i potrebu “neprestane borbe za očuvanje 

tekovina revolucije”.55

Sredinom 1950-ih godina aktivnost Branka Mikulića usmjerena je na pro-

bleme društvenog života, organizaciju kulturno-umjetničkih društava, saveza 

pionira i izviđača, pitanje položaja žena i njihovog uključivanja u društvene ak-

tivnosti. U bilješci od 11. marta 1957. godine konstatira da je nezadovoljavajući 

“ideološko-vaspitni rad” što se značajno odrazilo na društveni život u ovom 

dijelu Bosne i Hercegovine koji je i dalje veoma slab. Mikulić ovom prilikom šo-

vinizmom naziva odbijanje građana da učestvuju u aktivnostima poput izgrad-

nji škola i zahtjeve da se za društveni rad dobije određena novčana naknada.56

Iz bilješke sa sastanka sekretarijata Opštinske konferencije Livno 8. okto-

bra 1959. godine uočavamo da su spomenuta pitanja i dalje aktuelna. Na ovoj 

sjednici razgovaralo se o brojnosti Hrvata u Partiji, položaju, aktivnosti žena, 

pitanju nacionalnih manjina, stipendiranja učenika i studenata i slično.57

53  AFBiH, f. BM, k. 3, Bilješka: Sastanak sreskog komiteta (O sprovođenju zaključaka Drugog ple-
numa CK SKJ), 15. 1. 1953. Bugojno.

54  AFBiH, f. BM, k. 3, Bilješka: Za savjetovanje komunističke omladine, 7. 8. 1953. Bugojno.
55  AFBiH, f. BM, k. 3, Bilješka 19. 1. 1954. Sarajevo.
56  AFBiH, f. BM, k. 3, Bilješka 11. 3. 1957. Bugojno.
57  AFBiH, f. BM, k. 4, Bilješka 8. 10. 1959. Livno.

U bilješkama krajem 1950-ih i početkom 1960-ih dominirala su dva pitanja, 

kadrovska politika i partijsko članstvo i pitanje privrednog razvoja. Upozorava-

jući na nužnost kritičkog sagledavanja “našeg rada”, Mikulić je isticao potrebu 

analiziranja “svojih grešaka” kao i jačanje stepena odgovornosti u provođenju 

utvrđenih planova i odluka.58 Insistiranje na samokritici posebno se aktualizi-

ralo nakon znamenitog govora Josipa Broza Tita u Splitu 1962. godine.59

Privredni razvoj bio je također predmet rasprava početkom 1960-ih godina 

u kojima je učestvovao Mikulić. Partijsku strukturu vlasti posebno je zabrinja-

vao nesrazmjer između porasta broja zaposlenih i porasta produktivnosti rada. 

Također, pitanje ličnih dohodaka bilo je vrlo važno, a pitanje “obrazovanja rad-

nog čovjeka”, bilježio je Mikulić, bilo je pitanje svih pitanja.60

Bilješke nastale u vrijeme kada je Branko Mikulić bio predsjednik Sreza Sara-

jevo imaju nešto drugačiju sadržinu. Na sastanku Sreskog komiteta održanom 28. 

januara 1963. godine razgovaralo se o planu rada, brojnosti članstva, o usporenom 

procesu prijema, neriješenim materijalnim problemima, problemima koncepci-

je u proizvodnji plastičnih artikala, eksploataciji kvarca, investicijama, izgradnji 

studentskog centra i domova.61 U bilješkama iz 1964. godine se uočava snažnija 

angažiranost na unapređenju privrede, njenoj integraciji i modernizaciji i izgrad-

nji puteva, ali i reorganizaciji uprave, posebno, nadležnostima srezova i opština.

Mikulić je u to vrijeme prisustvovao brojnim sjednicama na kojima se govorilo 

o privredi, njenom razvoju i uspjehu, broju zaposlenih i njihovoj produktivnosti.62 

Nastojeći biti što više uključen u tu diskusiju Branko Mikulić je nerijetko posjećivao 

industrijska postrojenja poput Famosa, Standarda, Željezare u Zenici, Energoin-

vesta, Čelika, Bratstva, Kožare Visoko i razgovarao o tekućim problemima.63 Mi-

kulić je pratio i proces reorganizacije organa uprave. Učestvovao je u raspravama o 

“mjestu i ulozi srezova” o kojima se govorilo kao o ključnom faktoru koji onemo-

gućava željenu centralizaciju i u konačnici, jačanje republičkog razvoja.64

58  AFBiH, f. BM, k. 4, Bilješke 1. 3–13. 4. 1962.
59  AFBiH, f. BM, k. 4, Bilješke 9–10. 7. 1962.
60  AFBiH, f. BM, k. 4, Bilješke 26. 9–31. 12. 1961.
61  AFBiH, f. BM, k. 4, Bilješka 28. 1. 1963. Sarajevo i Bilješka 30. 1. 1963.
62  AFBiH, f. BM, k. 4, Bilješka 21. 5. 1963. Sarajevo.
63  AFBiH, f. BM, k. 5, Bilješka 24. 2. 1964. Sarajevo.
64  AFBiH, f. BM, k. 5, Bilješka 11. 10. 1965. Sarajevo.

Bila su to pitanja koja će dugo biti aktualna i na kojima će se Mikulić sve-

strano angažirati tokom svoje političke karijere koja će u martu 1965. doživjeti 

veliku prekretnicu. Ovaj trenutak tranzicije utjecat će na njegov dalji politički 

angažman koji će ga postepeno, ali sigurno i bez većih lomova ili skandala, do-

vesti do samog jugoslavenskog političkog vrha.

Odlikovanja i pisana riječ Branka Mikulića

Branko Mikulić je tokom svoje duge političke karijere primio brojne nagrade 

i priznanja. Do sredine 1960-ih godina nagrađen je Ordenom za hrabrost, Or-

denom bratstva i jedinstva II reda i Ordenom zasluga za narod III reda. U na-

rednom periodu posebno se ističe nagrada povodom trideset godina održavanja 

Drugog zasjedanja AVNOJ-a. Predsjednik Josip Broz Tito u decembru 1973. go-

dine uručio mu je Orden zasluga za narod sa zlatnom zvijezdom.65 U maju 1974. 

godine u Domu mladih Skenderija primio je Plaketu za zasluge dodijeljenu po-

vodom 30-godišnjice organa i službe bezbjednosti.66 

Godine 1978. vođeni su razgovori bosanskohercegovačkog rukovodstva i Jo-

sipa Broza Tita oko dodjele najvišeg priznanja, Ordena junaka socijalističkog 

rada, Branku Mikuliću.67 Iste godine u julu Tito ga je odlikovao Ordenom jugo-

slavenske zvijezde sa lentom za izvanredne zasluge i izgradnju SFRJ i izuzetan 

doprinos tokom višegodišnjeg rada na istaknutim funkcijama u SRBiH i orga-

nima SKJ. Dobitnik je i Nagrade ZAVNOBiH-a (1975) koju je dobila i njegova 

supruga Rajka Mikulić (1985). Na svečanoj proslavi 35-godišnjice oslobođenja 

65  “Priznanja za napore i obaveza za dalju borbu”, Oslobođenje, br. 9171, 15. 12. 1973, 1, 2.
66  “Svečanost u Izvršnom vijeću”, Oslobođenje, br. 9326, 23. 5. 1974, 1. 
67  Nikola Stojanović i Rato Dugonjić razgovarali su s Lazarom Koliševskim (predsjednik Komisije 

za odlikovanja) i s Josipom Brozom Titom o dodjeli ovog istaknutog Ordena Branku Mikuliću. 
Iako je Tito dao svoju saglasnost, Mikulić je u pismu upućenom Titu 29. maja 1978. godine, uz 
izjave velike zahvalnosti, insistirao na suprotnom. Svoj stav pravdao je činjenicom da se Orden 
junaka socijalističkog rada dodjeljivao istaknutim zaslužnicima tek nakon 60. godine života. 
Ukazujući na jedini izuzetak, Krstu Crvenkovskog, Mikulić je molio Tita da se ne dovodi u “ne-
ugodnu situaciju” i uspoređuje s Crvenkovskim. Ovaj presedan mogao je biti povod različitim 
komentarima i ogovaranju ističe Mikulić u ovom pismu. Arhiv Tuzlanskog kantona, Fond: Cvi-
jetin Mijatović, kutija 25 IV e 90 1–4 (dalje: ATK, f. CM), Pismo Branka Mikulića upućeno Titu 
29. 5. 1978. 

Sarajeva 1980. godine dodijeljena mu je Zlatna plaketa grada Sarajeva, a iste 

godine i Medalja opštenarodne odbrane. Slobodan Filipović, predsjednik Ju-

goslavenskog olimpijskog komiteta, uručio je Mikuliću 1982. godine Plaketu u 

znak priznanja za lično angažovanje i doprinos realizaciji 14. ZOI i afirmaciji ju-

goslavenskog sporta i olimpizma, a nagrađen je i od Izvršnog komiteta MOK-a 

1984. godine. Također, 1985. godine uručena mu je nagrada za posebne zasluge 

u sportu Američke sportske akademije, konkretno za “doprinos koji su Olim-

pijske igre u Sarajevu dale oživljavanju olimpijskog duha”. U Sarajevu je Miku-

liću nagradu uručio predsjednik Američke sportske akademije dr. Tomas Ro-

sandić. Savez Društava ekonomista Bosne i Hercegovine mu je u januaru 1986. 

godine, povodom trideset i pet godina djelovanja, dodijelio Plaketu za izuzetan 

dugogodišnji uspješni rad i doprinos afirmaciji ekonomije Bosne i Hercegovine. 

Mikulić je objavio tri knjige: Za šta a protiv čega (1975), Rasprave (1978) i 

Titovim putem (1979) u izdanju NIŠRO Oslobođenje. Knjiga Za šta a protiv čega 

na jednom mjestu donosi dvadeset i tri već objavljena Mikulićeva intervjua koje 

je u periodu od 1968. do 1975. godine dao dnevnim i sedmičnim listovima poput 

Oslobođenja, Dela, Politike, Komunista, Vjesnika, Borbe, NIN-a, Univerzitet-

ske tribine i slično i televizijama Sarajevo, Zagreb, Beograd i Priština. Mikulić 

u uvodu ove knjige ističe da stavovi koje je on zastupao nisu bili samo njegovi 

lični. “U razgovorima nisam kazivao samo svoje mišljenje, već i političke ocjene 

i stavove foruma i tijela Socijalističke Republike Bosne i Hercegovine koje sam i 

na ovaj način javno izrazio”, potcrtava Mikulić. 

Knjiga Rasprave sadrži dvadeset i devet Mikulićevih izlaganja na različitim, 

najvišim političkim i partijskim forumima od 1969. do 1974. godine koji su prvi 

put publikovani, a nama u arhivskoj građi ili pak u Oslobođenju samo djelimič-

no dostupni. Svakom od ovih izlaganja prethodi kratak uvod autora koji ima 

za cilj kontekstualizaciju i bolje razumijevanje Mikulićevog istupanja i sadržaja 

izlaganja.

Titovim putem također predstavlja zbirku objavljenih i neobjavljenih Miku-

lićevih tekstova, referata i govora o Josipu Brozu Titu i “socijalističkoj revolu-

ciji u Bosni i Hercegovini” tokom 1970-ih godina. Mikulić o Titu govori kao o 

“revolucionaru, vojskovođi, državniku, misliocu i teoretičaru” s velikim odu-

ševljenjem otkrivajući i pojedinosti njihovog ličnog odnosa. U drugom dijelu 

knjige Mikulić piše o “narodnooslobodilačkoj borbi i revoluciji” s ciljem, isti-

če, sprečavanja “da se zature prikupljeni podaci i nikada ne zaborave činjenice, 

uključivo i poteškoće i zamke kroz koje je revolucija — do dana današnjeg — 

prolazila i uspješno ih otklanjala i savladavala”.

Također, danas su dostupni i posebno štampani referati i izlaganja Mikulića 

s javnih istupanja (npr. “O kolektivnom radu, ličnoj i kolektivnoj odgovornosti 

1980.” ili “Savez komunista u borbi za izgradnju socijalističkog samoupravlja-

nja 1982”) kao i predgovori, poput onog knjizi Veljka Vlahovića U revolucio-

narnoj akciji. 

Posthumno, u izdanju Hrvatskog narodnog vijeća BiH, Srpskog građanskog 

vijeća — pokret za ravnopravnost u BiH i Vijeća bošnjačkih intelektualaca 2016. 

godine objavljena je knjiga Kobne godine. Knjiga predstavlja spoj autorove 

analize historijskih dokumenata, sjećanja i opservacije savremenih političkih 

procesa i dešavanja. Pronicljivim okom političara s dugogodišnjim iskustvom 

i neposrednog sudionika, autor pokušava objasniti zašto se raspala Jugoslavija, 

analizira uzroke jugoslavenske krize osvrćući se na konkretne događaje koji su 

ubrzali njeno “rastvaranje”. Ukazuje na ključne greške jugoslavenskog kolek-

tivnog rukovodstva, kao i jačanje hegemonističkih tendencija i teritorijalnih 

aspiracija prema Bosni i Hercegovini 1960-ih, 1970-ih i 1980-ih godina. Poseb-

no analizira aktivnost “beogradske kuhinje” koja je nizom afera nastojala de-

stabilizirati Bosnu i Hercegovinu, diskreditirati i oslabiti njeno rukovodstvo pa 

i njega lično. Pominjući pojedine događaje Mikulić dodatno pojašnjava odnose 

među jugoslavenskom političkom elitom, razilaženja i konfrontacije koje su 

ponekad bile posljedice i ličnih frustracija. Ogovaranja, zastrašivanja, spletka-

renja i sumnjičenja pojedinaca, ali i republičkih rukovodstava 1980-ih godina 

prerastaju u “zakulisne, misteriozne metode političke likvidacije”. Na taj način 

urušavala se efikasnost sistema, a višegodišnja praksa kompromisnih rješenja, 

ekonomski nelogičnih i politički štetnih odluka svemoćne političke birokracije 

omogućili su postepeno jačanje invazivnog srpskog nacionalizma i izrastanje 

Slobodana Miloševića. Njegova nacional-hegemonistička i šovinistička politika 

kao “specifična bolest koja pomućuje razum i budi najniže nagone i strasti u 

čovjeku”, naglasio je Mikulić, ključni je uzrok raspada Jugoslavije i bosansko-

hercegovačke kataklizme. 

Postojala je ozbiljna dilema da li i koliko konsultirati i ovu knjigu. Imali 

smo na umu da ju je Mikulić napisao u značajno izmijenjenim okolnostima i 

da o ključnim društveno-političkim procesima piše nakon izvjesne vremen-

ske distance. Uprkos tome, ona nam je ponudila mogućnost da podrobnije 

objasnimo pitanja koja su nas interesirala pa smo to učinili s mjerom. Iako pod 

snažnim blijeskom ratnih dešavanja i očiglednim pritiskom lične odgovornosti, 

iznesene Mikulićeve ocjene i stavovi o događajima, procesima i pojedincima, 

nedvojbeno proizilaze iz sukusa njegove višegodišnje političke aktivnosti koja 

je i predmet knjige pred vama.

Porodica Mikulić, otac Jure,  
majka Mara, kćerka Slavka i sin Branko

Branko Mikulić i Ahmed Drino  
u Prozoru-Rama 1944.

Jure Mikulić  
1945. godine

Branko Mikulić (prvi slijeva u donjem redu) s članovima  
Okružnog odbora USAOBiH u Travniku, mart 1946.

Branko Mikulić, portret Branko Mikulić, portret

Posjeta Josipa Broza Tita Donjem Vakufu, 5.  april 1971.

Branko Mikulić, portret Branko Mikulić, portret

Donji Vakuf, april 1971.

Donji Vakuf, april 1971.

Donji Vakuf, april 1971.

Branko Mikulić i Josip Broz Tito na svečanosti u Drvaru  
povodom 30. godišnjice desanta na Drvar, 17. maj 1974.

Politička putanja Branka Mikulića 

1945–1947.  sekretar sreskog komiteta SKOJ-a Gornji Vakuf i Bugojno

1947–1957.  oganizacioni sekretar sreskog komiteta KP u Bugojnu i Jajcu

1957–1961.  sekretar sreskog komiteta Livno

1961–1963.  sekretar sreskog komiteta Zenica

1963–1965.  predsjednik Skupštine sreza Sarajevo

mart 1965 — novembar 1966. sekretar CK SKBiH

novembar 1966 — maj 1967.  sekretar Izvršnog komiteta SKBiH 

maj 1967 — januar 1969.    predsjednik Izvršnog vijeća Skupštine 

SR Bosne i Hercegovine

januar 1969 — maj 1978.    predsjednik Centralnog komiteta SK 

Bosne i Hercegovine 

juni 1978 — april 1982.   član Predsjedništva CK SK Jugoslavije

  oktobar 1978 — oktobar 1979.   predsjedavajući Predsjedništva CK SK 

Jugoslavije

  maj 1980 — oktobar 1984.   predsjednik Organizacionog komiteta 

XIV Zimskih olimpijskih igara

april 1982 — april 1984.    član Predsjedništva SR Bosne i Herce-

govine

  april 1982 — april 1983.   predsjednik Predsjedništva SR Bosne i 

Hercegovine 

maj 1984 — maj 1986.   član Predsjedništva SFRJ

maj 1986 — mart 1989.    predsjednik Savezenog izvršnog vijeća 

Skupštine SFRJ

Crtice iz recenzije prof. dr. Mile Lasića*1397

U Sarajevu, zauvijek, sa svojim umrlim iluzijama i nadama!

“Samo da znadete, profesore, da je rodna kuća Brankova oca Jure sada moja 

izba...”, kazao mi je jedne prigode u Mostaru književnik Grgo Mikulić (Priče i 

legende iz Hercegovine, I i II), ukazujući i na neupitno hercegovačko podrijetlo 

obitelji Brankova oca Jure Mikulića, koja se oko 1903. godine preselila u bugo-

jansku dolinu. U njoj se 10. lipnja 1928. u mjestu Podgrađe blizu Uskoplja / Gor-

njeg Vakufa i rodio Branko Mikulić, koji je od posljedica teške bolesti umro 12. 

travnja 1994. u Sarajevu. Radi se o nezasluženo zaboravljenom i čovjeku i dr-

žavniku, vjerojatno i ponajvećem kojeg su u 20. stoljeću rodili hrvatska majka 

i otac iz BiH. Igrom slučaja su nam se sudbine ispreplele prije 35 godina, pa sli-

jede — i povodom prve obranjene doktorske disertacije i prve akademske mo-

nografije o političkoj djelatnosti Branka Mikulića — moja osobna zapamćenja 

na život i rad u sjenci Branka Mikulića, prvi put objavljena u malenoj knjižici U 

sjenci Branka Mikulića, u periodu od 1983. do 1989. godine. Pri tomu se, dakle, 

radi i o poštovanju za veliki trud koji je uložila dr. sc. Dženita Sarač-Rujanac u 

izradi ove studije i o mojem(u) osobnom prkosu u “vremenu koje se udaljava” 

(Mirko Kovač), dakle obvezi što čestitije dekonstrukcije historije, kako se ona 

ne bi prepustila samo lažljivoj ili površnoj historiografiji. Nažalost, za povijest, 

koja njeguje kritičku distancu i spram historije i historiografije kao da još ni-

smo zreli. Bože, često se zapitam, zašto se u vremenu u kojemu živimo prosto 

nevjerojatnom brzinom brišu sjećanja upravo na iznimno zaslužne ljude i važne 

događaje, kao da ih nikad i nije bilo, dok u zapamćenjima u pravilu ostaju samo 

oni koji to i ne zaslužuju?

(...)

*  Recenzija prof. dr. Mile Lasića istovremeno predstavlja i vrijedno svjedočenje bliskog Mikuli-
ćevog višegodišnjeg saradnika i savremenika i zbog toga je, u nešto skraćenom obliku, objav-
ljujemo.

Najvažniji datumi u političkom životu Branka M.

U Napretkovoj knjižici U sjenci Branka Mikulića, dakle, po prvi put sam 

u njezinom appendixu obznanio moju subjektivnu kronotaksu najvažnijih da-

tuma za Brankovu političku karijeru, koja se čini metodološki važnom, pa u 

nastavku slijedi bez ikakvih intervencija:

–  prvi u nizu odlučujućih momenata u Brankovom političkom životu bio je 

onaj kada ga je otac Jure, ugledni HSS-ovac između dva svjetska rata i bu-

dući vijećnik Drugog zasjedanja AVNOJ-a, poveo kao klinca u partizane (u 

zlonamjernim krugovima se inače bezmilosno prlja ime i Jure i Branka Mi-

kulića s navodnim sudjelovanjem u NDH-azijskom političkom i vojnom po-

retku, pa se čak za Branka tvrdi da je prije odlaska u partizane bio u nekakvoj 

NDH-azijskoj vojsci, ma koliko je već s 15 godina bio u NOVJ-u);

–  drugi moment je, vjerojatno, što je u SKOJ-u upoznao njegovu buduću su-

prugu Rajku, majku njegove kćerke Planinke i sina Rodoljuba (nažalost, svi 

su već pokojni);

–  treći je, da se malčice našalim, što je uopće ostao živ, te što avion koji ga je 

1944. godine trebao kao mladog partizana pokupiti na Kupreškom polju i od-

vesti na Vojnu akademiju u Moskvu nije taj dan sletio, a poslije Branko nije bio 

više u kombinacijama za vojnu nego za političku karijeru;

–  četvrto, krajem pedestih ga šalju na Visoku ekonomsku školu u Zagreb, ot-

kuda će mu ostati samo izraz “financije” kao prepoznatljiv hrvatski znak u 

govoru i pismu (Na to smo pazili kada bismo mu redigirali tekstove, koje je u 

pravilu sam pisao, ili u nedostatku vremena, vrlo pažljivo korigirao što smo 

mu pripremali za javne nastupe);

–  peto, Brankov politički uspon od lokalnih (G. Vakuf, Bugojno, Livno) do 

središnjobosanskih (Zenica, Sarajevo) i potom i jugoslavenskih razina je bio 

strelovit i najvećim dijelom uvjetovan činjenicom da se lagano mijenjao sti-

gmatizirajući odnos prema Hrvatima u BiH, da bi poslije Brijunskog plenuma 

i Hrvati i Bošnjaci (tadašnji Muslimani) bivali sve jednakopravniji u BiH i u 

SFRJ, uostalom i BiH unutar SFRJ;

–  šesto, do prve velike šanse za Branka Mikulića stiču se uvjeti, logično, tek 

poslije “Mostarskog savjetovanja” i Brijunskog plenuma, pa 1967. godine biva 

biran za predsjednika Republičkog izvršnog vijeća;

–  sedmo, Mikulićev izbor 1969. godine za predsjednika CK SKBiH je sljedeći 

odlučujući moment u potonjoj vrtoglavoj političkoj karijeri, u kojoj je — za-

jedno s njegovim kolegama — pripremio i sproveo programe razvoja i politič-

kih akcija koje mu njegovi politički protivnici nikad nisu oprostili:

a)  akcija tisuću škola, tisuću km novih cesta, RTV Sarajevo, ANU BiH, novi 

univerziteti;

b)  koordiniranje TO u borbi protivu ubačene terorističke skupine u BiH, u 

okolicu Bugojna (ma koliko se ova akcija u hrvatskim nacionalističkim 

krugovima stilizirala u “prvu bitku domovinskog rata”, ona je bila čin te-

rorizma sa stanovišta međunarodnog prava, te vrlo vjerojatno UDBA-ina 

velika provokacija i jedan od najtežih političkih ispita za Mikulića u cjelo-

kupnoj karijeri);

c)  obračun sa starim kadrovima na čuvenoj sjednici CK SKBiH na kojoj su 

ostavke podnijeli Karabegović, Humo i Kapetanović;

d)  organizaciju XIV ZOI “čvrstom rukom”, inače bi sve završilo u kaosu...

–  osmo, za njegovu bosanskohercegovačku karijeru je od presudne važnosti 

bio razgovor s Titom 1972. godine, na koji je otišao da bi bio kažnjen (nakon 

opanjkavanja od strane nekoliko starijih drugova iz BiH na radu u saveznim 

organima, a vratio se kao čovjek od apsolutnog Titovog povjerenja), a za izu-

zetnu jugoslavensku karijeru od odlučujućeg je značenja bilo što ga je već do-

bro bolesni Josip Broz 1978. godine protežirao za prvog predsjedavajućeg CK 

SKJ, zamjerivši se Stani Dolancu, koji je na tu i druge funkcije koje je podra-

zumijevalo Titovo nasljeđe čekao kao zapeta puška;

–  deveto, vrlo važno je bilo što se 1981/1982. Branko Mikulić uspio oprhvati s opa-

snom bolešću zvanom sujeta i nije uselio u kuću na Bjelavama, građenoj za “soci-

jalističkog cara” (načičkanoj prislušnim uređajima kao i slične na Dedinju);

–  deseto, vrlo važno je bilo i što je bio biran 1982. za predsjedavajućeg Predsjed-

ništva SRBiH, jer je otuda mogao biti izabran i za prvog čovjeka XIV ZOI Sara-

jevo ‘84. i poslije sjajnog uspjeha Olimpijade i u Predsjedništvo SFRJ (osobno 

se tek na “sarajevskoj Olimpijadi” uključujem u Brankovu političku priču i 

mogu od tada biti živim svjedokom);

–  jedanaesto, mogao je biti predsjednik Predsjedništva SFRJ (1988/1989), ali 

nije uspio odoliti izazovu pa je ugodnu fotelju u Predsjedništvu zamijenio s 

vrućom foteljom u Saveznom izvršnom vijeću, u svibnju 1986;

–  dvanaesto, u SIV-u je osnovao ubrzo po preuzimanju dužnosti Komisiju za 

reformu i bio joj predsjednikom, a ona pripremila skoro sve ono s čime će se 

proslaviti njegov nasljednik na ovoj funkciji, pokojni Ante Marković, koji je bio 

solidan privrednik, ali trećerazredni političar u odnosu na Branka Mikulića;

–  trinaesto, zajedno su ga rušili kao predsjednika SIV-a i političke elite Sloveni-

je i Hrvatske i Srbije, dok su tadašnje bosanskohercegovačke elite, razjedinje-

ne isforsiranim aferama Agrokomerc i Neum, bile indolentne: ili nisu bile uz 

njega, ili mu nisu znale ili nisu htjele pružiti podršku;

–  četrnaesto, bolno je podnio raspad SKJ, pa se malčice i obrukao na XIV. kon-

gresu, kada je glasao za Čkrebića, nekog smiješnog i beznačajnog lika iz Milo-

ševićeve političke štale;

–  petnaesto, bio prosto prisiljen podnijeti ostavku 28. prosinca 1988, da bi ostao 

na dužnosti u tehničkom mandatu do 14. ožujka i vratio se u Sarajevo;

–  šesnaesto, po njegovom nalogu sve same političke prvake tog 28. prosinca u 

Skupštini SFRJ, kada je prorokovao “pojest ćemo se kao žuti mravi”, dovu-

kao u Kabinet predsjednika SIV-a na čašicu oproštajnog razgovora: bilo ih je 

žalosno gledati, lažljivce i pevarante, kojima su tako nalik današnji bosansko-

hercegovački političari;

–  sedmanaesto, posljednje, proveo sam na njegovo traženje s njim noć u hotelu 

Sheraton na frankfurtskom aerodromu, uoči njegova povratka iz Lausanne 

kako bi umro u Sarajevu. Cijelu mi noć pričao — kad je mogao — o rukopisu 

koji je držao u ruci a koji će potom biti ukraden, pa srećom pronađen. Svo-

jevremeno sam putem medija pokrenuo javnu hajku i rukopis je pronađen 

u Sloveniji. (U međuvremenu je taj rukopis i objavljen pod nazivom Kobne 

godine, pri čemu je veliki uređivački posao uradio uvaženi hrvatski i bh. knji-

ževnik Željko Ivanković, ali je knjiga povučena iz prometa uslijed teško razu-

mljivih (pri)tužbi Brankovih nasljednika koji žive u Zagrebu.)

Branko Mikulić — najveći bh. političar svih vremena

U magazinu “Slobodna Bosna” (No. 913, od 8. svibnja 2014) objavljeni su po-

vodom 20. obljetnice Brankove smrti i moji i odgovori književnika Željka Ivan-

kovića na pitanja urednika Dine Bajramovića o životu i djelu pokojnog Branka 

Mikulića, pod zajedničkim naslovom “Branko Mikulić — najveći bh. političar 

svih vremena”. Branko Mikulić je, kako je već u uvodu spomenuto — umro od 

teške i neizlječive bolesti 12. travnja 1994. u Sarajevu. U nastavku slijede samo 

moji, djelomice kraćeni odgovori, na pitanja “Slobodne Bosne” ...

* * *

U proljeće 1983. godine živio sam u Sarajevu i radio kao tajnik u Komisiji  CK 

SKBiH za idejni i teorijski rad. Predsjednik Komisije je bio pokojni Ismet Kreso 

koji me je jedne prigode poslao da referiram o nekoj našoj konferenciji “drugu 

Branku”, ne sjećam se više o čemu a to nije više ni važno. Bio sam u tom prvom 

susretu s “drugom Brankom” vrlo nonšalantan, jer nisam ni slutio da me je 

Isma, kako su prijatelji zvali Ismeta Kresu, poslao da me strašni “drug Branko” 

vidi kako izgledam, govorim, itd. Po povratku mi je Isma kazao: “Branko treba 

šefa kabineta, a da nisam star i bolestan ja bih to po drugi put prihvatio sam. 

Godine rada s Brankom su moje najsretnije godine.” Mnogo godina poslije sam 

shvatio da su prohujale Ismine i Brankove godine bile i najsretnije godine u ži-

votu svih nas, koje s razlogom zovem “Periklovim dobom” u životu BiH.

Krajem ljeta ili u jesen, 1. rujna 1983. godine, ako se dobro sjećam, postavljen 

sam za “šefa Kabineta predsjednika Organizacionog komiteta XIV ZOI Sarajevo 

’84”. Malo sam znao o olimpijadama, ali sam mogao ponuditi moju mladost, 

vrednoću i odanost. Namjerno kažem, neprijatelja radi, bio sam u sjenci druga 

Branka, vjeran kao sjenka, dakako. Sve dobro što je vezano uz Olimpijadu u 

Sarajevu od prije 35 godina je, zapravo, i najveće Mikulićevo postignuće i sviju 

nas koji smo imali sreću biti dijelom Brankova olimpijskoga tima.

Poslije Olimpijade je Branko, u proljeće 1984, glatko izabran u Predsjed-

ništvo SFRJ ispred Bosne i Hercegovine. Mnogi i danas škrguću zubima zbog 

toga, jer misle da su to oni trebali biti. Doduše, škrguću protezama, ili mi pišu 

ogorčena anonimna pisma zbog moje navodne pristrasnosti. Ništa im ne mogu 

pomoći, s drugom Brankom se mogu mjeriti samo drugi bh. tragičari — pokojni 

Džema i Hamdija. No, ostavimo se toga, Branko me poslije Olimpijada zapitao: 

“Hoćeš li sa mnom i u Beograd?” A ja bih s njim i u vatru i vodu, tako sam mislio 

i tako mislim i danas. U Beogradu, u Predsjedništvu SFRJ, bio sam mu savjet-

nikom, a u Predsjedništvu BiH, gdje je imao cijelo vrijeme ured, bio sam opet 

neka vrsta “šefa kabineta”.

Bilo je to vrijeme pat-pozicije u jugoslavenskom vodstvu, reforme su bile 

nužne a tzv. Titovi nasljednici nesložni. Branko je bio veoma nezadovoljan i 

svojim učincima i ponašanjem i radom drugih članova Predsjedništva SFRJ, te 

kad je došlo vrijeme izbora novoga predsjednika Saveznog izvršnog vijeća pri-

hvatio je i taj “vrući stolac” i na njemu izginuo radeći za spas Jugoslavije, ali bilo 

je kasno. Ona se razjedala iznutra, a kad je srpski nacional-boljševički pokret 

poveo rat protivu svoje zemlje, nitko više nije mogao spasiti Jugoslaviju, pa ni 

“drug Branko”, ma koliko izgarao na poslu. Zajedno smo, dakle, proveli oko 

šest godina, od jeseni 1983. do proljeća 1989. godine. Pitao me na kraju te perio-

de: “Hoćeš li nazad u Sarajevo?” A ja se odlučim za diplomaciju umiruće zemlje, 

toliko sam bio vidovit…

“Prokletsvo Mikulićevih”

O sarajevskoj olimpijadi kao našemu bh. civilizacijskom uzletu u nebo osta-

vio sam u proteklih 30 godina bezbroj zapisa. O tomu uvjerljivo i pošteno svje-

doče i drugi Brankovi suradnici, primjerice Ahmed Karabegović, generalni taj-

nik XIV ZOI. U nedavnom dokumentarnom filmu o Branku Mikuliću, kojega 

je uradila gospođa Arijana Saračević-Helać, a nisu male zasluge ni odgovorne 

urednice na FTV-u gospođe Duške Jurišić što je film dobar, unatoč nekim nes(p)

retnim potezima menadžmenta ove kuće i ružnoj politici, svjedočili su i drugi 

ljudi najbolje što su umjeli. Opoštenili su se svjedočenjem o Branku primjerice 

i Goran Kapetanović, sin Hajrin, Brankov šef kabineta u SIV-u i njegov savjet-

nik za vanjsku politiku, potom i prof. dr. Zdravko Grebo, sin Hamin, Brankov 

šef kabineta u Predsjedništvu CK SKJ, i neki drugi. Ja sam — uz svjedočenje u 

ovomu filmu — uradio i autorski prilog o Branku Mikuliću za prekrasan Rabi-

cov projekt-monografiju “Olimpijsko Sarajevo za nezaborav”, a o Mikuliću kao 

osobi i političaru mini studiju “Branko Mikulić — zaboravljeni Sarajlija, čovjek 

i državnik”, objavljenu u knjizi Sarajevo moj grad, knjiga 2. Na promociji ove 

knjige u BKC-u u Sarajevu, njezin urednik Željko Ivanković je rekao: “Mile La-

sić je napisao esej o Branku Mikuliću, koji može ući u svaku enciklopediju, a k 

tomu je i topla ljudska priča”. Tomu nemam što dodati, izuzev: hvala, Željko. (A 

da, napisao sam i objavio u jednoj mostarskoj tiskovini i na portalu mojih mla-

dih sarajevskih prijatelja Digitalna Demokracija duži podsjetnik na 90. obljet-

nicu Brankova rođenja.)

* * *

Uostalom, uz petu obljetnicu Brankove smrti, upravo je “Slobodna Bosna” 

prva objavila moja iscrpna sjećanja u romansiranoj formi na taj moj posljednji 

susret s Brankom u Frankfurtu am Main, desetak dana prije Brankove smrti, 

kazao sam u prvom odgovoru na pitanje urednika ovog političkog magazina 

Dine Bajramovića, povodom 20. obljetnice Brankove smrti. O njemu sam po-

tom u politološkoj maniri ostavio traga na brojnim mjestima, u esejima i knji-

gama, posebice iscrpno u knjizi Nepodnošljiva lakoća umiranja Titove Jugo-

slavije (Tuzla, 2012). U toj knjizi se nalazi i esej “Prokletstvo Mikulićevih”, a u 

njemu piše:

S Brankom sam se definitivno rastao u Frankfurtu am Main početkom trav-

nja 1994. godine. O potresnoj posljednjoj noći zu njegovu bolesničku postelju u 

hotelu Sheraton, u frankfurtskoj zračnoj luci sam ostavio zapis i u mojoj knjizi 

“Europe Now…”, pa ću ovdje samo dometnuti kako sam ujutro dopratio Bran-

ka do američke vojne baze u Frankfurtu, kako bi odletio zauvijek s američkim 

bombarderom u opkoljeni grad, u njegovu zemlju. Grad i Zemlju koji ne umiju 

da cijene svoje ponajbolje sinove i kćeri. U kojima se uspjeh ne oprašta. Pozdra-

vili smo se s malo riječi i bez suza. Ogromna vrata aviona su progutala majušnu 

siluetu velikog čovjeka. Ono što je od njega ostalo. Bolest ga je već bila prepolo-

vila. U daljini su se žarile velike, pametne oči. “Kao žeravice”, osjećao sam po-

tom danima pogled koji je otišao preko oblaka za Sarajevo, u ono što je od Grada 

ostalo, da tamo bude zauvijek sa svojim umrlim iluzijama i nadama. Umro je 12. 

travnja 1994. godine, iscrpljen teškom bolesti. Sahranjen je na groblju Sv. Josipa 

bez lažne pompe i suvišnih riječi, u nazočnosti 2.000 ljudi, koji su prkosili ti-

jekom sahrane granatama i snajperistima s okolnih sarajevskih brda. U ratnom 

magazinu BH Dani, No. 251 iz 1994, pod naslovom “Odlazak velikog Bosanca” 

zabilježeno je i sljedeće: “Ni jecaj nije ranjavao tišinu. Nije zujala ni TV kamera. 

Nije je ni bilo. Samo ljudi i toplina očiju, uspomene i nadanja, samo pianissimo 

pjesme o vječnoj tišini, i nadgrobna ploča: Branko Mikulić 1928–1994”. Umro je 

posljednji bosanski car, vrzmat će mi se otada često po glavi …

Nedugo poslije Brankove smrti umrla je iznenadno, maltene naprasno i od 

tuge i njegova kćerka Planinka, akademska slikarka i vrsna intelektualka, po-

tom i Brankova supruga Rajka, pa potom i sin Rodoljub, zvani Roćko, arhitek-

ta. Jedino negdje u BiH danas životari u vrlo nesretnim okolnostima Brankova 

unuka, s čijim nevoljama bezosjećajni neukusno zbijaju šale. A da groteska bude 

potpuna, o postojanju Branka Mikulića danas u BiH svjedoči — osim usamlje-

noga groba i već spomenute ulice u Gornjem Vakufu / Uskoplju — i neka uličica 

na Dobrinji, na periferiji Sarajeva, koju su mu aktualni gradski kvazimultietni-

čari udijelili tek da bi ovovremenim političkim “junacima” mogli davati velike 

trgove i ulice u strogom centru grada. U Sarajevu je, uostalom, svakim danom 

sve više usamljenih grobova poput Brankova na groblju Sv. Josipa, hrvatskih i 

srpskih, katoličkih i pravoslavnih, koje neće imati tko posjećivati. Tako je ili će, 

pak, tako biti negdje drugdje s bošnjačkim, muslimanskim mezarjima… 

* * *

... Za mene je, dakle, Branko ostao pojmom slobodne i ravnopravne Bosne i 

Hercegovine i prosperitetnog života u njoj, s njegovim imenom i imenima slič-

nih njemu morat će biti povezivani, kada ratna halabuka prođe, civilizacijski 

iskoraci koji su napravljeni krajem šezdesetih, sedamdesetih i osamdesetih go-

dina u BiH. Nije se radilo samo o izvlačenju BiH iz polukolonijalnog statusa u 

privrednom smislu, putem restruktuiranja proizvodnje s primarnog na pre-

rađivački sektor, metalski u prvom redu, ni samo o izgradnji solidnih promet-

nica za te godine i jugoslavenske prilike, ni samo o izgradnji velikih poslovnih 

sistema, nego i o programu “hiljade škola” i disperziji univerziteta širom BiH, 

i o konačnoj političkoj emancipaciji Bosne i Hercegovine u jugoslavenskoj fe-

deraciji, konačnoj emancipaciji bosanskohercegovačkog naroda islamske vje-

roispovijesti, konačnoj ravnopravnosti sva tri naroda koji su tvorili BiH i čija je 

domovina ona bila. U okruženju manjkavom političkim i demokratskim pra-

vilima, karakterističnim za tzv. svijet socijalizma, trebalo je imati “malo soli 

u glavi”, zapravo viziju, znati uvjeriti ljude u nju i pretvoriti snove u realnost. 

Branko je bio čovjek vizije, posjedovao je neophodnu političku volju, a zahva-

ljujući Titovoj podršci njemu osobno, i BiH u cijelosti, i stvarnu moć da ideje 

sprovede u život… 

* * *

Možda bi bilo primjereno reći i ovo: Branko Mikulić je bio i biološki i on-

tološki oličenje Bosanca i Hercegovca, i Jugoslavena, da ne zaboravimo važni 

jugoslavenski kontekst. Zapravo, on je u sebi izmirio i svoje hrvatsko podrijetlo 

i djedovinu u Hercegovini i očevinu u Bosni. K tomu je kao dijete-partizan i sin 

vijećnika AVNOJ-a bio i uvjereni privrženik “bratstva i jedinstva”, vrijednosti 

ZAVNOBiH-a i AVNOJ-a, te posebice Ustava SFRJ iz 1974. godine. Bio je i ko-

munista, i vjerni Titov sljedbenik, inače se ne bi mogao izboriti — zajedno sa 

suradnicima — za jednakopravni položaj svih naroda u BiH i za jednakopravni 

položaj BiH u pokojnoj Jugoslaviji. (…)

* * *

U Sarajevu o Branku Mikuliću svjedoče danas samo sačuvani dokumenti u 

Muzeju XIV ZOI, a među njima i jedna zbirka Brankovih govora o XIV ZOI, koju 

sam osobno uredio, te ona već spomenuta uličica na Dobrinji i “bilig” na groblju 

Sv. Josipa, kojega šačica preostalih Brankovih prijatelja obiđe svake godine 12. 

travnja. U cijeloj BiH o vjerojatno njezinom najvažnijem političaru i državniku 

u 20. stoljeću svjedoči još i središnja ulica u Uskoplju / Gornjem Vakufu, upravo 

ona koja je za vrijeme rata bila “linijom razdvajanja”, dali svi bogovi da kad-

tad i u miru postane i linijom spajanja! Utoliko je i ova monografija o Branku 

Mikuliću uvažene autorice Dženite Sarač-Rujanac prijeka potreba radi čuvanja 

uspomena na pokojnog Branka Mikulića i “vrijeme koje se udaljava”. Dakako, 

u pitanju je i “više od igre” — pitanje časti! Utoliko i moja preporuka naklad-

nicima da se monografija o velikom čovjeku i političaru, možda i ponajvećem 

političaru 20. stoljeća u Bosni i Hercegovini, što žurnije učini dostupnom sudu 

šire javnosti!          

  U Mostaru, 15. ožujka 2020, prof. dr. sc. Mile Lasić

ZAHVALA

Osnova knjige pred vama jeste doktorska disertacija “Politička djelatnost 

Branka Mikulića od 1965. do 1988. godine” koju sam odbranila u maju 2016. 

na Filozofskom fakultetu u Sarajevu pred komisijom u sastavu: prof. dr. Zijad 

Šehić (predsjednik), prof. dr. Husnija Kamberović (član) i prof. dr. Edin Radu-

šić (član). Veliku zahvalnost dugujem mentoru dr. Husniji Kamberoviću koji 

je, tokom izrade doktorske disertacije, imao razumijevanja za moja nerijetka 

zabljesnuća arhivskom građom i pri tome vješto usmjeravao moje istraživanje. 

U međuvremenu, nastojala sam proširiti svoj istraživački horizont. Koliko su 

okolnosti dozvolile, obavila sam dodatna istraživanja, konsultirala nove izvore i 

literaturu koji su, već postavljenim pitanjima, dali iscrpnije objašnjenje. Struk-

tura disertacije ostala je ista, ali je tekst obogaćen novim saznanjima. Rezultat 

višegodišnjeg istraživanja ulijeva iznimno zadovoljstvo pri čemu su mi značaj-

no pomogle informacije i upute, ali i susretljivost  i razumijevanje uposlenika 

institucija u kojima sam istraživala. Zbog toga, posebnu zahvalnost dugujem 

dr. Ademiru Jerkoviću, ali i aktuelnom direktoru Arhiva Federacije Bosne i 

Hercegovine Admiru Hadroviću u kojem se čuva građa Fonda Branka Mikulića. 

Također, hvala Bori Jurišiću i Sanji Tomić iz Arhiva Bosne i Hercegovine gdje 

sam se uvijek osjećala dobrodošlom kao i zaposlenicima Arhiva Jugoslavije u 

Beogradu, gospođi Hatidži Fetahagić iz Arhiva Tuzlanskog kantona, djelatnica-

ma Bošnjačkog instituta — Fondaciji Adila Zulfikarpašića u Sarajevu, posebno 

Maji Sijerčić i kao i Adelaidi Grabovici iz Nacionalne i univerzitetske bibliote-

ke Bosne i Hercegovine. Zahvaljujem se gospodinu Muli Hadžiću na ugodnim 

razgovorima i ustupljenim fotografijama kao i mojoj prijateljici Aidi Kadriji na 

izuzetnoj pomoći. Također se zahvaljujem i gospodinu Ešefu Hadžialiću i dragoj 

Eldini Zolj–Balenović na ustupljenim fotografijama.

Hvala kolegama iz Instituta za historiju, posebno Igoru Miškoviću na pomoći 

kao i mom jezičkom odjeljenju, dr. Hani Younis, dr. Sanji Gladanac-Petrović, 

mr. Mehmedu Hodžiću i dr. Enesu Dediću na velikoj podršci. Posebnu zahvalnost 

dugujem dr. Sedadu Bešliji, direktoru i glavnom i odgovornom uredniku knjige. 

Recenzentima koji su svojim konkretnim sugestijama doprinijeli ovoj knji-

zi dugujem duboku zahvalnost. Zahvaljujem se dr. Mili Lasiću na višegodišnjoj 

podršci i recenziji koju je napisao u posebnim, nimalo lakim, uslovima. Profe-

soru dr. Zijadu Šehiću hvala na recenziji, ali i pomoći i saradnji kroz proteklu, 

radnu deceniju i pol. Veliko hvala dr. Dini Mujadževiću na iskazanoj dobroj volji 

i zavidnoj profesionalnosti koje su mi bile izniman poticaj ohrabrivši me da pri-

vedem kraju ovaj složeni zadatak. 

Na koncu, ništa manje važno, hvala mojoj porodici, posebno roditeljima, 

suprugu, sestri i bratu na velikoj podršci i pomoći. Hvala mojoj djeci Umi i 

Džaferu koji godinama odrastaju uz Mikulića i već podosta znaju i o Bijediću, 

Pozdercima, Dugonjiću, Humi, Karabegoviću, Sučiću, Kapetanoviću, Mandži-

ću, Ištuku, Grabčanoviću, Herljeviću, Dizdarevićima, Renovici, Stojanoviću, 

Mesihoviću...

U Sarajevu, august 2020.

O AUTORICI

Dr. sc. Dženita Sarač-Rujanac (Travnik, 3. mart 

1982) osnovnu školu i gimnaziju završila je u Donjem 

Vakufu. Na Odsjeku za historiju Filozofskog fakulteta 

u Sarajevu diplomirala je u decembru 2004. godine. 

Tokom studija bila je stipendistica Fondacije Heinrich 

Böll. Na istom fakultetu je koncem 2010. magistrira-

la (“Odnos vjerskog i nacionalnog u identitetu Bošnjaka 1980–1990”), a u maju 

2016. godine odbranila doktorsku disertaciju “Politička djelatnost Branka Miku-

lića od 1965. do 1988. godine”. 

Od januara 2005. godine zaposlena je u Institutu za historiju Univerziteta u Sa-

rajevu. U zvanje višeg stručnog saradnika za modernu historiju izabrana je 2011. 

godine, a u septembru 2016. u zvanje naučnog saradnika za modernu historiju. To-

kom 2018. i 2019. godine bila je član redakcije časopisa Historijska traganja (br. 17. 

i 18), a u februaru 2020. godine imenovana je glavnom i odgovornom urednicom. 

Primarno područje njenog naučnog interesiranja jeste bosanskohercegovač-

ka i jugoslavenska povijest 1945–1990, tj. politički, ekonomski i kulturni razvoj 

Bosne i Hercegovine tokom druge polovine XX stoljeća. Posebno se fokusirala na 

aktivnost političke elite kao i pitanja vezana za konstrukcije i različite percepci-

je nacionalnog i religijskog identiteta. Objavila je knjigu Odnos vjerskog i na-

cionalnog u identitetu Bošnjaka od 1980. do 1990. godine (Sarajevo: Institut za 

istoriju, 2012). 

Bila je dio istraživačkog tima nekoliko domaćih i međunarodnih naučnih 

projekata (u saradnji sa Institutom za narodnosna vpašanja Ljubljana, Osteuro-

pa-Institutom Freie Universität u Berlinu, Institutom za jugoistočnoevropsku 

historiju Univerziteta u Gracu, Humboldt-Univerzitetom u Berlinu — Institut 

for Southeast European History i Univerzitetom u Beogradu — Filozofski fakultet 

i Centar za savremenu istoriju Balkana). Autorica je više od četrdeset članaka i 

prikaza knjiga na bosanskom i engleskom jeziku. Sudjelovala je u radu više od 

dvadeset naučnih konferencija u zemlji i inostranstvu.

